
Preriton ke kaam 1 Acts 1

! He thiyuphilus, main ne pahili pustika un sab baton ke vishay mein likhi, jo Yeshu ne aarambh

mein kiya aur karta aur sikhata raha.

2 Us din tak jab vah un preriton ko jinhein us ne chuna tha, pavitra aatma ke dwara aagya dekar

oopar uthaya na gaya.

* Aur us ne dukh uthane ke baad bahut se pade pramanon se apne aap ko unhein jeevit dikhaya,

aur chalees din tak vah unhein dikhai deta raha: aur Parmeshwar ke rajya ki batein karta raha.

# Or un se milkar unhein aagya di, ki Yerushalem ko na chhodo, parantu pita ki us pratigya ke

poore hone ki baat johte raho, jis ki charcha tum mujh se sun chuke ho.

®> Kyonki Yuhanna ne to pani mein baptisma diya hai parantu thode dinon ke baad tum pavitratma

se baptisma paoge.

® So unhon ne ikatthe hokar us se poochha, ki he Prabhu, kya tu isi samay istrayel ko rajya pher

dega?

’ Us ne un se kaha; un samyon ya kalon ko janna, jin ko pita ne apne hi adhikaar mein rakha hai,

tumhara kaam nahi.

8 Parantu jab pavitra aatma tum par aayega tab tum samarth paoge; aur Yerushalem aur sare

yahoodiya aur samriya mein, aur prithvi ki chhor tak mere gavaah hoge.

? Yah kahkar vah un ke dekhte dekhte oopar utha liya gaya; aur badal ne use un ki aankhon se
chhipa liya.

10 Aur uske jate samay jab ve aakaash ki or taak rahe the, to dekho, do puroosh shwet vastra pahine

hue un ke paas aa khade hue.

1 Aur kahne lage; he galeeli purooshon, tum kyon khade swarg ki or dekh rahe ho? Yahi Yeshu, jo
tumhare paas se swarg par utha liya gaya hai, jis reeti se tum ne use swarg ko jate dekha hai usi

reeti se vah phir aayega.

12 Tab ve jaitoon naam ke pahaad se jo Yerushalem ke nikat ek sabt ke din ki doori par hai,

Yerushalem ko laute.

13 Aur jab vahan pahunche to ve us atari par gaye, jahan Patras aur Yuhanna aur Yakub aur
andriyaas aur phileppus aur thoma aur bartulmai aur matti aur halphai ka putra Yakub aur

Shamaun jelotes aur Yakub ka putra Yahuda rahte the.

4 Ye sab kai striyon aur Yeshu ki mata Mariyam aur uske bhaiyon ke saath ek chitt hokar prarthana

mein lage rahe.



15 Aur unhi dinon mein Patras bhaiyon ke beech mein jo ek sau bees vyakti ke lagbhag ikatthe the,
khada hokar kahne laga.

16 He bhaiyon, avashya tha ki pavitra shastra ka vah lekh poora ho, jo pavitra aatma ne Daud ke

mukh se Yahuda ke vishay mein jo Yeshu ke pakadne valon ka aguva tha, pahile se kahi thi.
7 Kyonki vah to ham mein gina gaya, aur is sevkai mein sahbhagi huaa.

18 (us ne adharm ki kamai se ek khet mol liya; aur sir ke bal gira, aur uska pet phat gaya, aur us ki

sab antadiyan nikal padi.

19 Aur is baat ko Yerushalem ke sab rahne vale jaan gaye, yahan tak ki us khet ka naam un ki bhasha

mein hakladma arthaat lohu ka khet pad gaya.)

20 Kyonki bhajan sahinta mein likha hai, ki uska ghar ujad jaye, aur us mein koi na base aur uska

pad koi doosra le le.

21 Isliye jitne din tak Prabhu Yeshu hamare saath aata jata raha, arthaat Yuhanna ke baptisma se

lekar uske hamare paas se uthaye jane tak, jo log barabar hamare saath rahe.
22 Uchit hai ki un mein se ek vyakti hamare saath uske ji uthne ka gavaah ho jaye.

23 Tab unhonne do ko khada kiya, ek yusuph ko, jo bar-saba kahlata hai, jis ka upnaam yoostus hai,

doosra mattiyyaah ko.

24 Aur yah kahkar prarthana ki; ki he Prabhu, tu jo sab ke man janta hai, yah pragat kar ki in danon

mein se tu ne kis ko chuna hai.
%5 Ki vah is sevkai aur preritai ka pad le jise Yahuda chhod kar apne sthaan ko gaya.

26 Tab unhonne un ke bare mein chitthiyan dali, aur chitthi mattiyyaah ke naam par nikli, so vah

un gyarah preriton ke saath gina gaya.



Preriton ke kaam 2 Acts 2

! Jab pintekus ka din aaya, to ve sab ek jagah ikatthe the.

2 Aur ekayek aakaash se badi aandhi ki si sanasnahat ka shabd huaa, aur us se sara ghar jahan ve

baithe the, goonj gaya.
® Aur unhein aag ki si jeebhein phatti hui dikhai di; aur un mein se har ek par aa thahri.

4 Aur ve sab pavitra aatma se bhar gaye, aur jis prakaar aatma ne unhein bolne ki samarth di, ve

anya anya bhasha bolne lage.

® Aur aakaash ke neeche ki har ek jati mein se bhakt Yahudi Yerushalem mein rahte the.

€ Jab vah shabd huaa to bheed lag gai aur log ghabra gaye, kyonki har ek ko yahi sunai deta tha, ki

ye meri hi bhasha mein bol rahe hain.

” Aur ve sab chakit aur achambhit hokar kahne lage; dekho, ye jo bol rahe hain kya sab galeeli

nahi?
® To phir kyon ham mein se har ek apni apni janm bhoomi ki bhasha sunta hai?

® Ham jo parthi aur medi aur elami log aur misuputamiya aur yahoodiya aur kappadookiya aur

puntus aur aasiya.

10" Aur phroogiya aur pamphooliya aur misar aur libooaa desh jo kurene ke aas paas hai, in sab
deshon ke rahne vale aur romi pravasi, kya Yahudi kya Yahudi mat dharan karne vale, kreti aur
arbi bhi hain.

1 Parantu apni apni bhasha mein un se Parmeshwar ke bade bade kamon ki charcha sunte hain.
12 Aur ve sab chakit hue, aur ghabrakar ek doosre se kahne lage ki yah kya huaa chahta hai?
13 Parantu auron ne thattha karke kaha, ki ve to nai madira ke nashe mein hain.

14 Patras un gyarah ke saath khada huaa aur oonche shabd se kahne laga, ki he yahoodiyo, aur he

Yerushalem ke sab rahne valon, yah jaan lo aur kaan lagakar meri batein suno.
15 Jaisa tum samajh rahe ho, ye nashe mein nahi, kyonki abhi to pahar hi din chadha hai.
16 Parantu yah vah baat hai, jo yoyel bhavishyadwakta ke dwara kahi gai hai.

17 Ki Parmeshwar kahta hai, ki ant ki dinon mein aisa hoga, ki main apna aatma sab manushyon
par undeloonga aur tumhare bete aur tumhari betiyan bhavishyadwani karengi aur tumhare

javaan darshan dekhenge, aur tumhare purinaye swapn dekhenge.

18 Varan main apne dason aur apni dasiyon par bhi un dinon mein apne aatma mein se

undeloonga, aur ve bhavishyadwani karenge.



19 Aur main oopar aakaash mein adbhut kaam, aur neeche dharti par chinh, arthaat lohu, aur aag

aur dhooyen ka badal dikhaoonga.
20 Prabhu ke mahaan aur prasiddh din ke aane se pahile soorya andhera aur chaand lohu ho jayega.
1 Aur jo koi Prabhu ka naam lega, vahi uddhaar payega.

%2 He istrayeliyon, ye batein suno: ki Yeshu nasri ek manushya tha jis ka Parmeshwar ki or se hone
ka pramaan un samarth ke kamon aur aashcharya ke kamon aur chinhon se pragat hai, jo

Parmeshwar ne tumhare beech uske dwara kar dikhlaye jise tum aap hi jante ho.

23 Usi ko, jab vah Parmeshwar ki thahrai hui mansa aur honhaar ke gyaan ke anusaar pakadvaya

gaya, to tum ne adharmiyon ke haath se use kroos par chadhva kar maar dala.

24 Parantu usi ko Parmeshwar ne mrityu ke bandhanon se chhudakar jilaya: kyonki yah anhona tha

ki vah uske vash mein rahta.

25 Kyonki Daud uske vishay mein kahta hai, ki main Prabhu ko sarvada apne samhane dekhta raha

kyonki vah meri dahini or hai, taki main dig na jaun.

26 Isi karan mera man aanand huaa, aur meri jeebh magan hui; varan mera shareer bhi aasha mein

basa rahega.
27 Kyonki tu mere pranon ko adholok mein na chhodega; aur na apne pavitra jan ko sadne hi dega!
28 Tu ne mujhe jeevan ka maarg bataya hai; tu mujhe apne darshan ke dwara aanand se bhar dega.

29 He bhaiyo, main us kulapti Daud ke vishay mein tum se sahas ke saath kah sakta hoon ki vah to

mar gaya aur gada bhi gaya aur us ki kabra aaj tak hamare yahan vartamaan hai.

30 So bhavishyadwakta hokar aur yah jankar ki Parmeshwar ne mujh se shapath khai hai, ki main

tere vansh mein se ek vyakti ko tere sinhasan par baithaoonga.

31 Us ne honhaar ko pahile hi se dekhkar Masih ke ji uthne ke vishay mein bhavishyadwani ki ki na

to uska praan adholok mein chhoda gaya, aur na us ki deh sadne pai.
%2 Tsi Yeshu ko Parmeshwar ne jilaya, jis ke ham sab gavaah hain.

33 Is prakaar Parmeshwar ke dahine haath se sarvochch pad pakar, aur pita se vah pavitra aatma

praapt karke jis ki pratigya ki gai thi, us ne yah undel diya hai jo tum dekhte aur sunte ho.

34 Kyonki Daud to swarg par nahi chadha; parantu vah aap kahta hai, ki Prabhu ne mere Prabhu se
kaha;

35 Mere dahine baith, jab tak ki main tere bairiyon ko tere panvon tale ki chauki na kar dun.

36 S0 ab istrayel ka sara gharana nishchay jaan le ki Parmeshwar ne usi Yeshu ko jise tum ne kroos
par chadhaya, Prabhu bhi thahraya aur Masih bhi.



37 Tab sunne valon ke hriday chhid gaye, aur ve Patras aur shesh preriton se poochhne lage, ki he

bhaiyo, ham kya karein?

38 Patras ne un se kaha, man phirao, aur tum mein se har ek apne apne papon ki kshama ke liye

Yeshu Masih ke naam se baptisma le; to tum pavitra aatma ka daan paoge.

39 Kyonki yah pratigya tum, aur tumhari santanon, aur un sab door door ke logon ke liye bhi hai jin

ko Prabhu hamara Parmeshwar apne paas bulayega.
40 Us ne bahut or baton mein bhi gavahi de dekar samjhaya ki apne aap ko is tedhi jati se bachao.

41 So jinhon ne uska vachan grahan kiya unhonne baptisma liya; aur usi din teen hajaar

manushyon ke lagbhag un mein mil gaye.

42 Aur ve preriton se shiksha pane, aur sangti rakhne mein aur roti todne mein aur prarthana karne

mein lauleen rahe.

43 Aur sab logon par bhay chha gaya, aur bahut se adbhut kaam aur chinh preriton ke dwara pragat
hote the.

44 Aur ve sab vishwaas karne vale ikatthe rahte the, aur un ki sab vastuein sajhe ki thi.

4% Aur ve apni apni sampatti aur samaan bech bechkar jaisi jis ki aavashyakta hoti thi baant diya
karte the.

46 Aur ve prati din ek man hokar mandir mein ikatthe hote the, aur ghar ghar roti todte hue

aanand aur man ki seedhai se bhojan kiya karte the.

47 Aur Parmeshwar ki stuti karte the, aur sab log un se prasann the: aur jo uddhaar pate the, un ko

Prabhu prati din un mein mila deta tha.



Preriton ke kaam 3 Acts 3

! Patras aur Yuhanna teesre pahar prarthana ke samay mandir mein ja rahe the.

2 Aur log ek janm ke langde ko la rahe the, jis ko ve prati din mandir ke us dwaar par jo sundar

kahlata hai, baitha dete the, ki vah mandir mein jane valon se bheekh mange.
? Jab us ne Patras aur Yuhanna ko mandir mein jate dekha, to un se bheekh mangi.
4 Patras ne Yuhanna ke saath us ki or dhyaan se dekhkar kaha, hamari or dekh.
® So vah un se kuchh pane ki aasha rakhte hue un ki or takne laga.

® Tab Patras ne kaha, chandi aur sona to mere paas hai nahi; parantu jo mere paas hai, vah tujhe

deta hoon: Yeshu Masih nasri ke naam se chal phir.

’ Aur us ne uska dahina haath pakad ke use uthaya: aur turant uske pavon aur takhnon mein bal aa
gaya.

8 Aur vah uchhalkar khada ho gaya, aur chalne phirne laga aur chalta; aur koodta, aur Parmeshwar

ki stuti karta huaa un ke saath mandir mein gaya.
? Sab logon ne use chalte phirte aur Parmeshwar ki stuti karte dekhkar.

10 Us ko pahchaan liya ki yah vahi hai, jo mandir ke sundar phatak par baith kar bheekh manga

karta tha; aur us ghatna se jo uske saath hui thi; ve bahut achambhit aur chakit hue.

1 Jab vah Patras aur Yuhanna ko pakde hue tha, to sab log bahut achambha karte hue us osare

mein jo sulaimaan ka kahlata hai, un ke paas daude aaye.

12 Yah dekhkar Patras ne logon se kaha; he istrayeliyon, tum is manushya par kyon achambha karte
ho, aur hamari or kyon is prakaar dekh rahe ho, ki mano ham hi ne apni samarth ya bhakti se

ise chalna-phirta kar diya.

13 Ibrahim aur Ishaq aur Yakub ke Parmeshwar, hamare baap dadon ke Parmeshwar ne apne sevak
Yeshu ki mahima ki, jise tum ne pakadva diya, aur jab peelatus ne use chhod dene ka vichaar

kiya, tab tum ne uske samhane uska inkaar kiya.

4 Tum ne us pavitra aur dharmi ka inkaar kiya, aur binti ki, ki ek hatyare ko tumhare liye chhod
diya jaye.

5 Aur tum ne jeevan ke karta ko maar dala, jise Parmeshwar ne mare huon mein se jilaya; aur is

baat ke ham gavaah hain.

16 Aur usi ke naam ne, us vishwaas ke dwara jo uske naam par hai, is manushya ko jise tum dekhte
ho aur jante bhi ho samarth di hai; aur nishchay usi vishwaas ne jo uske dwara hai, is ko tum sab

ke samhane bilkul bhala changa kar diya hai.



7 Aur ab he bhaiyo, main janta hoon ki yah kaam tum ne agyanta se kiya, aur vaisa hi tumhare

sardaron ne bhi kiya.

18 Parantu jin baton ko Parmeshwar ne sab bhavishyadwaktaon ke mukh se pahile hi bataya tha, ki

uska Masih dukh uthayega; unhein us ne is reeti se poori kiya.

19 Isliye, man phirao aur laut aao ki tumhare paap mitaye jayen, jis se Prabhu ke sammukh se

vishranti ke din aayen.
20 Aur vah us Masih Yeshu ko bheje jo tumhare liye pahile hi se thahraya gaya hai.

21 Avashya hai ki vah swarg mein us samay tak rahe jab tak ki vah sab baton ka sudhaar na kar le jis
ki charcha Parmeshwar ne apne pavitra bhavishyadwaktaon ke mukh se ki hai, jo jagat ki utpatti

se hote aaye hain.

%2 Jaisa ki Musa ne kaha, Prabhu Parmeshwar tumhare bhaiyon mein se tumhare liye mujh sa ek

bhavishyadwakta uthayega, jo kuchh vah tum se kahe, us ki sunna.
23 Parantu pratyek manushya jo us bhavishyadwakta ki na sune, logon mein se naash kiya jayega.

24 Aur shamooyel se lekar uske baad valon tak jitne bhavishyadwaktaon ne batein ki hain un sab ne

in dinon ka sandesh diya hai.

25 Tum bhavishyadwaktaon ki santaan aur us vacha ke bhagi ho, jo Parmeshwar ne tumhare baap
dadon se bandhi, jab us ne Ibrahim se kaha, ki tere vansh ke dwara prithvi ke sare gharane

aasheesh payenge.

26 Parmeshwar ne apne sevak ko uthakar pahile tumhare paas bheja, ki tum mein se har ek ko us ki

buraiyon se pherkar aasheesh de.



Preriton ke kaam 4 Acts 4

! Jab ve logon se yah kah rahe the, to yajak aur mandir ke sardaar aur sadooki un par chadh aaye.

2 Kyonki ve bahut krodhit hue ki ve logon ko sikhate the aur Yeshu ka udahran de dekar mare huon

ke ji uthne ka prachaar karte the.
* Aur unhonne unhein pakadkar doosre din tak havalaat mein rakha kyonki sandhaya ho gai thi.

4 Parantu vachan ke sunne valon mein se bahuton ne vishwaas kiya, aur un ki ginti paanch hajaar

purooshon ke lagbhag ho gai.

® Doosre din aisa huaa ki un ke sardaar aur purniye aur shastri.

® Aur mahayajak hanna aur kaipha aur Yuhanna aur sikandar aur jitne mahayajak ke gharane ke

the, sab Yerushalem mein ikatthe hue.

" Aur unhein beech mein khada karke poochhne lage, ki tum ne yah kaam kis samarth se aur kis

naam se kiya hai?
8 Tab Patras ne pavitra aatma se paripoorn hokar un se kaha.

° He logon ke sardaron aur purniyon, is durbal manushya ke saath jo bhalai ki gai hai, yadi aaj ham

se uske vishay mein poochh paachh ki jati hai, ki vah kyonkar achchha huaa.

10 To tum sab aur sare istrayeli log jaan lein ki Yeshu Masih nasri ke naam se jise tum ne kroos par
chadhaya, aur Parmeshwar ne mare huon mein se jilaya, yah manushya tumhare samhane bhala
changa khada hai.

™ Yah vahi patthar hai jise tum rajmistriyon ne tuchchh jana aur vah kone ke sire ka patthar ho
gaya.

12 Aur kisi doosre ke dwara uddhaar nahi; kyonki swarg ke neeche manushyon mein aur koi doosra

naam nahi diya gaya, jis ke dwara ham uddhaar pa sakein.

13 Jab unhonne Patras aur Yuhanna ka hiyaav dekha, or yah jana ki ye anpadh aur sadharan

manushya hain, to achambha kiya; phir un ko pahchana, ki ye Yeshu ke saath rahe hain.

14 Aur us manushya ko jo achchha huaa tha, un ke saath khade dekhkar, ve virodh mein kuchh na
kah sake.

15 Parantu unhein sabha ke bahar jane ki aagya dekar, ve aapas mein vichaar karne lage,

'8 Ki ham in manushyon ke saath kya karein? Kyonki Yerushalem ke sab rahne valon par pragat hai,

ki in ke dwara ek prasiddh chinh dikhaya gaya hai; aur ham uska inkaar nahi kar sakte.

7 Parantu isliye ki yah baat logon mein aur adhik phail na jaye, ham unhein dhamkayen, ki ve is

naam se phir kisi manushya se batein na karein.



18 Tab unhein bulaya aur chitauni dekar yah kaha, ki Yeshu ke naam se kuchh bhi na bolna aur na

sikhlana.

19 Parantu Patras aur Yuhanna ne un ko uttar diya, ki tum hi nyaay karo, ki kya yah Parmeshwar ke

nikat bhala hai, ki ham Parmeshwar ki baat se badhkar tumhari baat manein.
20 Kyonki yah to ham se ho nahi sakta, ki jo ham ne dekha aur suna hai, vah na kahein.

21 Tab unhonne un ko aur dhamka kar chhod diya, kyonki logon ke karan unhein dand dene ka koi

daanv nahi mila, isliye ki jo ghatna hui thi uske karan sab log Parmeshwar ki badai karte the.

22 Kyonki vah manushya, jis par yah changa karne ka chinh dikhaya gaya tha, chalees varsh se
adhik aayu ka tha.

23 Ve chhootkar apne sathiyon ke paas aaye, aur jo kuchh mahayajkon aur purniyon ne un se kaha

tha, un ko suna diya.

24 Yah sunkar, unhonne ek chitt hokar oonche shabd se Parmeshwar se kaha, he swami, tu vahi hai

jis ne swarg aur prithvi aur samudra aur jo kuchh un mein hai banaya.

25 Tu ne pavitra aatma ke dwara apne sevak hamare pita Daud ke mukh se kaha, ki anya jatiyon ne

hullad kyon machaya aur desh ke logon ne kyon vyarth batein sochi?

26 Prabhu aur uske Masih ke virodh mein prithvi ke raja khade hue, aur hakim ek saath ikatthe ho
gaye.

27 Kyonki sachmuch tere sevak Yeshu ke virodh mein, jis tu ne abhishek kiya, herodes aur puntiyus

peelatus bhi anya jatiyon aur istrayeliyon ke saath is nagar mein ikatthe hue.
28 Ki jo kuchh pabhile se teri samarth aur mati se thahra tha vahi karein.

29 Ab, he Prabhu, un ki dhamkiyon ko dekh; aur apne dason ko yah vardaan de, ki tera vachan bade

hiyaav se sunayen.

30 Aur changa karne ke liye tu apna haath badha; ki chinh aur adbhut kaam tere pavitra sevak

Yeshu ke naam se kiye jayen.

31 Jab ve prarthana kar chuke, to vah sthaan jahan ve ikatthe the hil gaya, aur ve sab pavitra aatma

se paripoorn ho gaye, aur Parmeshwar ka vachan hiyaav se sunate rahe.

32 Aur vishwaas karne valon ki mandali ek chitt aur ek man ke the yahan tak ki koi bhi apni sampati

apni nahi kahta tha, parantu sab kuchh sajhe ka tha.

33 Aur prerit badi samarth se Prabhu Yeshu ke ji uthne ki gavahi dete rahe aur un sab par bada

anugrah tha.

% Aur un mein koi bhi daridra na tha, kyonki jin ke paas bhoomi ya ghar the, ve un ko bech

bechkar, biki hui vastuon ka daam late, aur use preriton ke panvon par rakhte the.



35 Aur jaisi jise aavashyakta hoti thi, uske anusaar har ek ko baant diya karte the.

36 Aur Yusuf naam, kuprus ka ek levi tha jiska naam preriton ne baranba arthaat (shanti ka putra)
rakha tha.

37 Us ki kuchh bhoomi thi, jise us ne becha, aur daam ke roopye lakar preriton ke panvon par rakh

diye.



Preriton ke kaam 5 Acts 5

! Aur hananyaah naam ek manushya, aur us ki patni sapheera ne kuchh bhoomi bechi.

2 Aur uske daam mein se kuchh rakh chhoda; aur yah baat us ki patni bhi janti thi, aur uska ek

bhaag lakar preriton ke pavon ke aage rakh diya.

? Parantu Patras ne kaha; he hananyaah! Shaitan ne tere man mein yah baat kyon dali hai ki tu

pavitra aatma se jhooth bole, aur bhoomi ke daam mein se kuchh rakh chhode?

% Jab tak vah tere paas rahi, kya teri na thi? Aur jab bik gai to kya tere vash mein na thi? Tu ne yah

baat apne man mein kyon vichari? Tu manushyon se nahi, parantu Parmeshwar se jhooth bola.

® Ye batein sunte hi hananyaah gir pada, aur praan chhod diye; aur sab sunne valon par bada bhay

chha gaya.
® Phir javanon ne uthkar uski arthi banai aur bahar le jakar gaad diya.
" Lagbhag teen ghante ke baad us ki patni, jo kuchh huaa tha na jankar, bheetar aai.

8 Tab Patras ne us se kaha; mujhe bata kya tum ne vah bhoomi itne hi mein bechi thi? Us ne kaha;

han, itne hi mein.

® Patras ne us se kaha; yah kya baat hai, ki tum donon ne Prabhu ki aatma ki pareeksha ke liye eka

kiya hai dekh, tere pati ke gadne vale dwaar hi par khade hain, aur tujhe bhi bahar le jayenge.

10 Tab vah turant uske panvon par gir padi, aur praan chhod diye: aur javanon ne bheetar aakar use

mara paya, aur bahar le jakar uske pati ke paas gaad diya.
1 Aur sari kaleesiya par aur in baton ke sab sunne valon par, bada bhay chha gaya.

12 Aur preriton ke hathon se bahut chinh aur adbhut kaam logon ke beech mein dikhaye jate the,

(aur ve sab ek chitt hokar sulaimaan ke osare mein ikatthe huaa karte the.

13 Parantu auron mein se kisi ko yah hiyaav na hota tha, un mein ja milein; taubhi log un ki badai
karte the.

14 Aur vishwaas karne vale bahutere puroosh aur striyan Prabhu ki kaleesiya mein aur bhi adhik

aakar milte rahe.)

15 Yahan tak ki log beemaron ko sadkon par la lakar, khaton aur khatolon par lita dete the, ki jab

Patras aaye, to us ki chhaya hi un mein se kisi par pad jaye.

16 Aur Yerushalem ke aas paas ke nagron se bhi bahut log beemaron aur ashuddh aatmaon ke

sataye huon ka la lakar, ikatthe hote the, aur sab achchhe kar diye jate the.
7 Tab mahayajak aur uske sab sathi jo sadookiyon ke panth ke the, daah se bhar kar uthe.

'8 Aur preriton ko pakadkar bandeegrih mein band kar diya.



19 Parantu raat ko Prabhu ke ek swargadoot ne bandeegrih ke dwaar kholkar unhein bahar lakar
kaha.

20 Ki jao, mandir mein khade hokar, is jeevan ki sab batein logon ko sunao.

%1 Ve yah sunkar bhor hote hi mandir mein jakar updesh dene lage: parantu mahayajak aur uske
sathiyon ne aakar mahasbha ko aur istrayeliyon ke sab purniyon ko ikatthe kiya, aur bandeegrih

mein kahla bheja ki unhein layen.

22 Parantu pyadon ne vahan pahunchkar unhein bandeegrih mein na paya, aur lautkar sandesh

diya.

23 Ki ham ne bandeegrih ko badi chauksi se band kiya huaa, aur pahre valon ko bahar dwaron par

khade hue paya; parantu jab khola, to bheetar koi na mila.

24 JTab mandir ke sardaar aur mahayajkon ne ye batein suni, to un ke vishay mein bhari chinta mein

pad gaye ki yah kya huaa chahta hai?

25 Itne mein kisi ne aakar unhein bataya, ki dekho, jinhein tum ne bandeegrih mein band rakha

tha, ve manushya mandir mein khade hue logon ko updesh de rahe hain.

26 Tab sardaar, pyadon ke saath jakar, unhein le aaya, parantu barbas nahi, kyonki ve logon se darte

the, ki hamein pattharvaah na karein.

27 Unhonne unhein phir lakar mahasbha ke samhane khada kar diya aur mahayajak ne un se

poochha.

28 Kya ham ne tumhein chitakar aagya na di thi, ki tum is naam se updesh na karna? Taubhi dekho,
tum ne sare Yerushalem ko apne updesh se bhar diya hai aur us vyakti ka lohu hamari gardan

par lana chahte ho.

29 Tab Patras aur, aur preriton ne uttar diya, ki manushyon ki aagya se badhkar Parmeshwar ki

aagya ka palan karna hi kartavya karm hai.

30 Hamare baap dadon ke Parmeshwar ne Yeshu ko jilaya, jise tum ne kroos par latka kar maar dala
tha.

31 Usi ko Parmeshwar ne Prabhu aur uddharak thahrakar, apne dahine haath se sarvochch kar diya,

ki vah istrayeliyon ko man phiraav ki shakti aur papon ki kshama pradaan kare.

32 Aur ham in baton ke gavaah hain, aur pavitra aatma bhi, jise Parmeshwar ne unhein diya hai, jo

us ki aagya mante hain.
33 Yah sunkar ve jal gaye, aur unhein maar dalna chaha.

34 Parantu gamleeyel naam ek phareesi ne jo vyavasthapak aur sab logon mein manneeya tha,

nyayalay mein khade hokar preriton ko thodi der ke liye bahar kar dene ki aagya di.

35 Tab us ne kaha, he istrayeliyon, jo kuchh in manushyon se kiya chahte ho, soch samajh ke karna.



%6 Kyonki in dinon se pahle yiyoodaas yah kahta huaa utha, ki main bhi kuchh hoon; aur koi chaar
sau manushya uske saath ho liye, parantu vah mara gaya; aur jitne log use mante the, sab tittar

bittar hue aur mit gaye.

37 Uske baad naam likhai ke dinon mein Yahuda galeeli utha, aur kuchh log apni or kar liye: vah

bhi naash ho gaya, aur jitne lage use mante the, sab tittar bittar ho gaye.

38 Isliye ab main tum se kahta hoon, in manushyon se door hi raho aur un se kuchh kaam na rakho;

kyonki yadi yah dharm ya kaam manushyon ki or se ho tab to mit jayega.

39 Parantu yadi Parmeshwar ki or se hai, to tum unhein kadapi mita na sakoge; kahi aisa na ho, ki

tum Parmeshwar se bhi ladne vale thahro.

40 Tab unhonne us ki baat maan li; aur preriton ko bulakar pitvaya; aur yah aagya dekar chhod

diya, ki Yeshu ke naam se phir batein na karna.

“1 Ve is baat se aanandit hokar mahasbha ke samhane se chale gaye, ki ham uske naam ke liye

niradar hone ke yogya to thahre.

42 Aur prati din mandir mein aur ghar ghar mein updesh karne, aur is baat ka susmachaar sunane

se, ki Yeshu hi Masih hai na rooke.



Preriton ke kaam 6 Acts 6

! Un dinon mein jab chele bahut hote jate the, to yoonani bhasha bolne vale ibraniyon par

kudkudane lage, ki prati din ki sevkai mein hamari vidhvaon ki sudhi nahi li jati.

2 Tab un barhon ne chelon ki mandali ko apne paas bulakar kaha, yah theek nahi ki ham

Parmeshwar ka vachan chhodkar khilane pilane ki seva mein rahein.

3 Isliye he bhaiyo, apne mein se saat sunaam purooshon ko jo pavitra aatma aur buddhi se

paripoorn hon, chun lo, ki ham unhein is kaam par thahra dein.
4 Parantu ham to prarthana mein aur vachan ki seva mein lage rahenge.

® Yah baat sari mandali ko achchhi lagi, aur unhonne stiphnus naam ek puroosh ko jo vishwaas aur
pavitra aatma se paripoorn tha, aur phileppus aur prakhuroos aur neekanor aur teemon aur

parimnaas aur antakeevala neekulaus ko jo Yahudi mat mein aa gaya tha, chun liya.
® Aur inhein preriton ke samhane khada kiya aur unhonne prarthana karke un par haath rakhe.

" Aur Parmeshwar ka vachan phailta gaya aur Yerushalem mein chelon ki ginti bahut badhti gai;

aur yajkon ka ek bada samaaj is mat ke adheen ho gaya.

8 Stiphnus anugrah aur samarth mein paripoorn hokar logon mein bade bade adbhut kaam aur
chinh dikhaya karta tha.

® Tab us aradhnalay mein se jo libarteenon ki kahlati thi, aur kureni aur sikandariya aur kilikiya aur

esheeya ke logon mein se kai ek uthkar stiphnus se vaad-vivaad karne lage.
10 Parantu us gyaan aur us aatma ka jis se vah batein karta tha, ve samhana na kar sake.

1 s par unhone kai logon ko ubhara jo kahne lage, ki ham ne is ko Musa aur Parmeshwar ke

virodh mein ninda ki batein kahte suna hai.

12 Aur logon aur pracheenon aur shastriyon ko bhadkakar chadh aaye aur use pakadkar mahasbha

mein le aaye.

13 Aur jhoothe gavaah khade kiye, jinhon ne kaha ki yah manushya is pavitra sthaan aur vyavastha

ke virodh mein bolna nahi chhodta.

14 Kyonki ham ne use yah kahte suna hai, ki yahi Yeshu nasri is jagah ko dha dega, aur un reeton ko

badal dalega jo Musa ne hamein saumpi hain.

15 Tab sab logon ne jo sabha mein baithe the, us ki or taak kar uska mukhda swargadoot ka sa
dekha.



Preriton ke kaam 7 Acts 7

! Tab mahayajak ne kaha, kya ye batein yon hi hai?

2 Us ne kaha; he bhaiyo, aur pitro suno, hamara pita Ibrahim haraan mein basne se pahile jab

misuputamiya mein tha; to tejomay Parmeshwar ne use darshan diya.

® Aur us se kaha ki tu apne desh aur apne kutumb se nikalkar us desh me chala ja, jise main tujhe

dikhaoonga.

“ Tab vah kasdiyon ke desh se nikalkar haraan mein ja basa; aur uske pita ki mrityu ke baad

Parmeshwar ne us ko vahan se is desh mein lakar basaya jis mein ab tum baste ho.

®> Aur us ko kuchh meeraas varan pair rakhne bhar ki bhi us mein jagah na di, parantu pratigya ki ki
main yah desh, tere aur tere baad tere vansh ke haath kar doonga; yadyapi us samay uske koi

putra bhi na tha.

® Aur Parmeshwar ne yon kaha; ki teri santaan ke log paraye desh mein pardeshi honge, aur ve

unhein daas banayenge, aur chaar sau varsh tak dukh denge.

’ Phir Parmeshwar ne kaha; jis jati ke ve daas honge, us ko main dand doonga; aur is ke baad ve

nikal kar isi jagah meri seva karenge.

8 Aur us ne us se khatne ki vacha bandhi; aur isi dasha mein Ishaq us se utpann huaa; aur aathvein

din uska khatna kiya gaya; aur Ishaq se Yakub aur Yakub se barah kulapti utpann hue.

® Aur kulaptiyon ne Yusuf se daah karke use misar desh jane valon ke haath becha; parantu

Parmeshwar uske saath tha.

10 Aur use uske sab kleshon se chhudakar misar ke raja Firaun ke aage anugrah aur buddhi di, aur

us ne use misar par aur apne sare ghar par hakim thahraya.

1 Tab misar aur kanaan ke sare desh mein akaal pada; jis se bhari klesh huaa, aur hamare baap

dadon ko ann nahi milta tha.
12 Parantu Yakub ne yah sunkar, ki misar mein anaaj hai, hamare baap dadon ko pahili baar bheja.

13 Aur doosri baar Yusuf apne bhaiyon par pragat ko gaya, aur Yusuf ki jati Firaun ko maloom ho
gai.
14 Tab Yusuf ne apne pita Yakub aur apne sare kutumb ko, jo pachhattar vyakti the, bula bheja.

15 Tab Yakub misar mein gaya; aur vahan vah aur hamare baap dade mar gaye.

16 Aur ve shikim mein pahunchaye jakar us kabra mein rakhe gaye, jise Ibrahim ne chandi dekar

shikim mein hamor ki santaan se mol liya tha.

7 Parantu jab us pratigya ke poore hone ka samay nikat aaya, to Parmeshwar ne Ibrahim se ki thi,

to misar mein ve log badh gaye; aur bahut ho gaye.



18 Jab tak ki misar mein doosra raja na huaa jo Yusuf ko nahi janta tha.

19 Us ne hamari jati se chaturai karke hamare baap dadon ke saath yahan tak kuvyohaar kiya, ki

unhein apne balkon ko phenk dena pada ki ve jeevit na rahein.

20 Us samay Musa utpann huaa jo bahut hi sundar tha; aur vah teen maheene tak apne pita ke ghar

mein pala gaya.
21 Parantu jab phenk diya gaya to Firaun ki beti ne use utha liya, aur apna putra karke pala.
22 Aur Musa ko misriyon ki sari vidya padhai gai, aur vah baton aur kamon mein samarthi tha.

23 Jab vah chalees varsh ka huaa, to uske man mein aaya ki main apne istrayeli bhaiyon se bhent

karun.

24 Aur us ne ek vyakti par anyaay hone dekhkar, use bachaya, aur misri ko markar sataye hue ka

palta liya.

25 Us ne socha, ki mere bhai samjhenge ki Parmeshwar mere hathon se un ka uddhaar karega,

parantu unhonne na samjha.

%6 Doosre din jab ve aapas mein lad rahe the, to vah vahan aa nikla; aur yah kahke unhein mel
karne ke liye samjhaya, ki he puroosho, tum to bhai bhai ho, ek doosre par kyon anyaay karte
ho?

27 Parantu jo apne padosi par anyaay kar raha tha, us ne use yah kahkar hata diya, ki tujhe kis ne
ham par hakim aur nyayi thahraya hai?

%8 Kya jis reeti se tu ne kal misri ko maar dala mujhe bhi maar dalna chahta hai?

29 Yah baat sunkar, Musa bhaga; aur midyaan desh mein pardeshi hokar rahne laga: aur vahan uske

do putra utpann hue.

30 Jab poore chalees varsh beet gaye, to ek swarg doot ne seenai pahaad ke jangal mein use jalti hui

jhadi ki jwala mein darshan diya.

31 Musa ne us darshan ko dekhkar achambha kiya, aur jab dekhne ke liye paas gaya, to Prabhu ka
yah shabd huaa.

32 Ki main tere baap dadon, Ibrahim, Ishaq aur Yakub ka Parmeshwar hoon: tab to Musa kaamp

utha, yahan tak ki use dekhne ka hiyaav na raha.

33 Tab Prabhu ne us se kaha; apne pavon se jooti utaar le, kyonki jis jagah tu khada hai, vah pavitra

bhoomi hai.

3 Main ne sachmuch apne logon ki rdudsha ko jo misar mein hai, dekhi hai; aur un ki aah aur un
ka rona sun liya hai; isliye unhein chhudane ke liye utra hoon. Ab aa, main tujhe misar mein

bhejoonga.



% Jis Musa ko unhonne yah kahkar nakara tha ki tujhe kis ne ham par hakim aur nyayi thahraya
hai; usi ko Parmeshwar ne hakim aur chhudane vala thahra kar, us swarg doot ke dwara jis ne

use jhadi mein darshan diya tha, bheja.

3¢ Yahi vyakti misar aur laal samudra aur jangal mein chalees varsh tak adbhut kaam aur chinh
dikha dikhakar unhein nikaal laya.

37 Yah vahi Musa hai, jis ne istrayeliyon se kaha; ki Parmeshwar tumhare bhaiyon mein se tumhare

liye mujh sa ek bhavishyadwakta uthayega.

38 Yah vahi hai, jis ne jangal mein kaleesiya ke beech us swargadoot ke saath seenai pahaad par us
se batein ki, aur hamare baap dadon ke saath tha: usi ko jeevit vachan mile, ki ham tak

pahunchaye.

39 Parantu hamare baap dadon ne us ki manna na chaha; varan use hatakar apne man misar ki or

phere.

40 Aur haroon se kaha; hamare liye aisa devta bana, jo hamare aage aage chalein; kyonki yah Musa

ja hamein misar desh se nikaal laya, ham nahi jante use kya huaa?

41 Un dinon mein unhonne ek bachhda banakar, us ki moorat ke aage bali chadhaya; aur apne

hathon ke kamon mein magan hone lage.

42 S0 Parmeshwar ne munh modkar unhein chhod diya, ki aakashgan poojein; jaisa
bhavishyadwaktaon ki pustak mein likha hai; ki he istrayel ke gharane, kya tum jangal mein

chalees varsh tak pashubli aur annabli mujh hi ko chadhate rahe?

43 Aur tum molek ke tambu aur riphaan devta ke tare ko liye phirte the; arthaat un aakaron ko
jinhein tum ne dandavat karne ke liye banaya tha: so main tumhein babul ke pare le jakar

basaoonga.

44 Sakshi ka tambu jangal mein hamare baap dadon ke beech mein tha; jaisa us ne thahraya, jis ne

Musa se kaha; ki jo aakar tu ne dekha hai, uske anusaar ise bana.

4% Usi tambu ko hamare baap dade poorvakaal se pakar yahoshu ke saath yahan le aaye; jis samay ki
unhonne un anyajatiyon ka adhikaar paya, jinhein Parmeshwar ne hamare baap dadon ke

samhane se nikaal diya; aur vah Daud ke samay tak raha.

46 Us par Parmeshwar ne anugrah kiya, so us ne binti ki, ki main Yakub ke Parmeshwar ke liye

nivaas sthaan thahraun.
47 Parantu sulaimaan ne uske liye ghar banaya.

“8 Parantu parmapradhaan haath ke banaye gharon mein nahi rahta, jaisa ki bhavishyadwakta ne
kaha.



49 Ki Prabhu kahta hai, swarg mera sihansan aur prithvi mere panvon tale ki peedhi hai, mere liye

tum kis prakaar ka ghar banaoge aur mere vishraam ka kaun sa sthaan hoga

%0 Kya ye sab vastuein mere haath ki banai nahi? He hatheele, aur man aur kaan ke khatnarihat

logo, tum sada pavitra aatma ka samhana karte ho.
°1 Jaisa tumhare baap dade karte the, vaise hi tum bhi karte ho.

%2 Bhavishyadwaktaon mein se kis ko tumhare baap dadon ne nahi sataya, aur unhonne us dharmi
ke aagman ka poorvakaal se sandesh dene valon ko maar dala, aur ab tum bhi uske pakadvane

vale aur maar dalne vale hue.
3 Tum ne swargadooton ke dwara thahrai hui vyavastha to pai, parantu uska palan nahi kiya.
>4 Ye batein sunkar ve jal gaye aur us par daant peesne lage.

%5 Parantu us ne pavitra aatma se paripoorn hokar swarg ki or dekha aur Parmeshwar ki mahima
ko aur Yeshu ko Parmeshwar ki dahini or khada dekhkar.

%6 Kaha; dekho, main swarg ko khula huaa, aur manushya ke putra ko Parmeshwar ke dahini or
khada huaa dekhta hoon.

7 Tab unhonne bade shabd se chillakar kaan band kar liye, aur ek chitt hokar us par jhapte.
%8 Aur use nagar ke bahar nikalkar pattharvaah karne lage, aur gavahon ne apne kapde utaar rakhe.

%9 Aur ve stiphnus ko pattharvaah karte rahe, aur vah yah kahkar prarthana karta raha; ki he

Prabhu Yeshu, meri aatma ko grahan kar.

60 Phir ghutne tekkar oonche shabd se pukara, he Prabhu, yah paap un par mat laga, aur yah

kahkar so gaya: aur shaool uske badh mein sahmat tha.



Preriton ke kaam 8 Acts 8

! Usi din Yerushalem ki kaleesiya par bada upadrav hone laga aur preriton ko chhod sab ke sab

yahoodiya aur samriya deshon mein tittar bittar ho gaye.
2 Aur bhakton ne stiphnus ko kabra mein rakha; aur uske liye bada vilaap kiya.

? Shaool kaleesiya ko ujaad raha tha; aur ghar ghar ghuskar purooshon aur striyon ko ghaseet

ghaseet kar bandeegrih mein dalta tha.
4 Jo tittar bittar hue the, ve susmachaar sunate hue phire.
® Aur phileppus samriya nagar mein jakar logon mein Masih ka prachaar karne laga.

® Aur jo batein phileppus ne kahi unhein logon ne sunkar aur jo chinh vah dikhata tha unhein
dekh dekhkar, ek chitt hokar man lagaya.

” Kyonki bahuton mein se ashuddh aatmayen bade shabd se chillati hui nikal gai, aur bahut se

jhole ke mare hue aur langde bhi achchhe kiye gaye.
& Aur us nagar mein bada aanand huaa.

? Is se pahile us nagar mein Shamaun naam ek manushya tha, jo tona karke samriya ke logon ko

chakit karta aur apne aap ko koi bada puroosh banata tha.

10" Aur sab chhote se bade tak use maan kar kahte the, ki yah manushya Parmeshwar ki vah shakti

hai, jo mahaan kahlati hai.

1 Us ne bahut dinon se unhein apne tone ke kamon se chakit kar rakha tha, isi liye ve us ko bahut

mante the.

12 parantu jab unhonne phileppus ki prateeti ki jo Parmeshwar ke rajya aur Yeshu ke naam ka

susmachaar sunata tha to log, kya puroosh, kya stri baptisma lene lage.

13 Tab Shamaun ne aap bhi prateeti ki aur baptisma lekar phileppus ke saath rahne laga aur chinh
aur bade bade samarth ke kaam hote dekhkar chakit hota tha.

14 Jab preriton ne jo Yerushalem mein the suna ki samriyon ne Parmeshwar ka vachan maan liya

hai to Patras aur Yuhanna ko un ke paas bheja.
15 Aur unhonne jakar un ke liye prarthana ki ki pavitra aatma payen.

16 Kyonki vah ab tak un mein se kisi par na utra tha, unhonne to keval Prabhu Yeshu mein naam

mein baptisma liya tha.
7 Tab unhon ne un par haath rakhe aur unhonne pavitra aatma paya.

18 JTab Shamaun ne dekha ki preriton ke haath rakhne se pavitra aatma diya jata hai, to un ke paas

roopye lakar kaha.



19 Ki yah adhikaar mujhe bhi do, ki jis kisi par haath rakhun, vah pavitra aatma paye.

20 Patras ne us se kaha; tere roopye tere saath naash hon, kyonki tu ne Parmeshwar ka daan

roopyon se mol lene ka vichaar kiya.
21 Is baat mein na tera hissa hai, na banta; kyonki tera man Parmeshwar ke aage seedha nahi.

22 Tsliye apni is burai se man phirakar Prabhu se prarthana kar, sambhav hai tere man ka vichaar

kshama kiya jaye.
23 Kyonki main dekhta hoon, ki tu pitt ki si kadvahat aur adharm ke bandhan mein pada hai.

4 Shamaun ne uttar diya, ki tum mere liye Prabhu se prarthana karo ki jo batein tum ne kahi, un

mein se koi mujh par na aa pade.

%5 S0 ve gavahi dekar aur Prabhu ka vachan suna kar, Yerushalem ko laut gaye, aur samriyon ke

bahut gavon mein susmachaar sunate gaye.

26 Phir Prabhu ke ek swargadoot ne phileppus se kaha; uthkar dakkhin ki or us maarg par ja, jo

Yerushalem se ajzaah ko jata hai, aur jangal mein hai.

27 Vah uthkar chal diya, aur dekho, koosh desh ka ek manushya aa raha tha jo khoja aur kooshiyon

ki rani kandake ka mantri aur khajanchi tha, aur bhajan karne ko Yerushalem aaya tha.

28 Aur vah apne rath par baitha huaa tha, aur yashayaah bhavishyadwakta ki pustak padhta huaa

lauta ja raha tha.
29 Tab aatma ne phileppus se kaha, nikat jakar is rath ke saath ho le.

30 Phileppus ne us or daud kar use yashayaah bhavishyadwakta ki pustak padhte hue suna, aur

poochha, ki tu jo padh raha hai kya use samajhta bhi hai?

31 Us ne kaha, jab tak koi mujhe na samjhaye to main kyonkar samjhun aur us ne phileppus se binti
ki, ki chadhkar mere paas baith.

32 Pavitra shastra ka jo adhyaay vah padh raha tha, vah yah tha; ki vah bhed ki nai vadh hone ko
pahunchaya gaya, aur jaisa memna apne oon katarne valon ke samhane chupchaap rahta hai,

vaise hi us ne bhi apna munh na khola.

33 Us ki deenta mein uska nyaay hone nahi paya, aur uske samay ke logon ka varnan kaun karega,

kyonki prithvi se uska praan uthaya jata hai.

34 Is par khoje ne phileppus se poochha; main tujh se binti karta hoon, yah bata ki

bhavishyadwakta yah kis vishay mein kahta hai, apne ya kisi doosre ke vishay mein.

35 Tab phileppus ne apna munh khola, aur isi shastra se aarambh karke use Yeshu ka susmachaar

sunaya.



%6 Maarg mein chalte chalte ve kisi jal ki jagah pahunche, tab khoje ne kaha, dekh yahan jal hai, ab

mujhe baptisma lene mein kya rok hai.

37 Phileppus ne kaha, yadi tu sare man se vishwaas karta hai to ho sakta hai: us ne uttar diya main

vishwaas karta hoon ki Yeshu Masih Parmeshwar ka putra hai.

38 Tab us ne rath khada karne ki aagya di, aur phileppus aur khoja donon jal mein utar pade, aur us

ne use baptisma diya.

39 Jab ve jal mein se nikalkar oopar aaye, to Prabhu ka aatma phileppus ko utha le gaya, so khoje ne

use phir na dekha, aur vah aanand karta huaa apne maarg chala gaya.

40 Aur phileppus ashdod mein aa nikla, aur jab tak kaisriya mein na pahuncha, tab tak nagar nagar

susmachaar sunata gaya.



Preriton ke kaam 9 Acts 9

! Aur shaool jo ab tak Prabhu ke chelon ko dhamkane aur ghaat karne ki dhun mein tha,

mahayajak ke paas gaya.

2 Aur us se damishk ki aradhnalyon ke naam par is abhipraay ki chitthiyan mangi, ki kya puroosh,

kya stri, jinhein vah is panth par paye unhein baandh kar Yerushalem mein le aaye.

? Parantu chalte chalte jab vah damishk ke nikat pahuncha, to ekayek aakaash se uske charon or

jyoti chamki.

“ Aur vah bhoomi par gir pada, aur yah shabd suna, ki he shaool, he shaool, tu mujhe kyon satata

hai?
® Us ne poochha; he Prabhu, tu kaun hai? Us ne kaha; main Yeshu hoon; jise tu satata hai.
® Parantu ab uthkar nagar mein ja, aur jo kuchh karna hai, vah tujh se kaha jayega.

’ Jo manushya uske saath the, ve chupchaap rah gaye; kyonki shabd to sunte the, parantu kisi ko
dekhte na the.

8 Tab shaool bhoomi par se utha, parantu jab aankhe kholi to use kuchh dikhai na diya aur ve uska

haath pakadke damishk mein le gaye.
° Aur vah teen din tak na dekh saka, aur na khaya aur na peeya.

10 Damishk mein hananyaah naam ek chela tha, us se Prabhu ne darshan mein kaha, he

hananyaah! Us ne kaha; han Prabhu.

1 Tab Prabhu ne us se kaha, uthkar us gali mein ja jo seedhi kahlati hai, aur Yahuda ke ghar mein

shaool naam ek tarsi ko poochh le; kyonki dekh, vah prarthana kar raha hai.

12 Aur us ne hananyaah naam ek puroosh ko bheetar aate, aur apne oopar aate dekha hai; taki phir

se drishti paye.

13 Hananyaah ne uttar diya, ki he Prabhu, main ne is manushya ke vishay mein bahuton se suna

hai, ki is ne Yerushalem mein tere pavitra logon ke saath badi badi buraiyan ki hain.

14 Aur yahan bhi is ko mahayajkon ki or se adhikaar mila hai, ki jo log tera naam lete hain, un sab
ko baandh le.

15 Parantu Prabhu ne us se kaha, ki tu chala ja; kyonki yah, to anyajatiyon aur rajaon, aur

istrayeliyon ke samhane mera naam pragat karne ke liye mera chuna huaa patra hai.
6 Aur main use bataoonga, ki mere naam ke liye use kaisa kaisa dukh uthana padega.

7 Tab hananyaah uthkar us ghar mein gaya, aur us par apna haath rakhkar kaha, he bhai shaool,
Prabhu, arthaat Yeshu, jo us raste mein, jis se tu aaya tujhe dikhai diya tha, usi ne mujhe bheja

hai, ki tu phir drishti paye aur pavitra aatma se paripoorn ho jaye.



18 Aur turant us ki aankhon se chhilke se gire, aur vah dekhne laga aur uthkar baptisma liya; phir

bhojan kar ke bal paya.
19 Aur vah kai din un chelon ke saath raha jo damishk mein the.

20 Aur vah turant aaradhnalyon mein Yeshu ka prachaar karne laga, ki vah Parmeshwar ka putra
hai.

21 Aur sab sunne vale chakit hokar kahne lage; kya yah vahi vyakti nahi hai jo Yerushalem mein
unhein jo is naam ko lete the naash karta tha, aur yahan bhi isi liye aaya tha, ki unhein baandh

kar mahayajkon ke paas le aaye?

22 Parantu shaool aur bhi samarthi hota gaya, aur is baat ka pramaan de dekar ki Masih yahi hai,

damishk ke rahne vale Yahudiyon ka munh band karta raha.
23 Jab bahut din beet gaye, to Yahudiyon ne milkar uske maar dalne ki yukti nikali.

24 Parantu un ki yukti shaool ko maloom ho gai: ve to uske maar dalne ke liye raat din phatkon par

lage rahe the.

25 Parantu raat ko uske chelon ne use lekar tokre mein baithaya, aur shahrapnaah par se latka kar

utaar diya.

26 Yerushalem mein pahunchkar us ne chelon ke saath mil jane ka upaay kiya: parantu sab us se

darte the, kyonki un ko prateeti na hota tha, ki vah bhi chela hai.

27 Parantu baranba use apne saath preriton ke paas le jakar un se kaha, ki is ne kis reeti se maarg
mein Prabhu ko dekha, aur is ne is se batein ki; phir damishk mein is ne kaise hiyaav se Yeshu ke

naam ka prachaar kiya.
28 Vah un ke saath Yerushalem mein aata jata raha.

29 Aur nidhdak hokar Prabhu ke naam se prachaar karta tha: aur yoonani bhasha bolne vale
Yahudiyon ke saath batcheet aur vaad-vivaad karta tha; parantu ve uske maar dalne ka yatn

karne lage.
30 Yah jankar bhai use kaisriya mein le aaye, aur tarsus ko bhej diya.

31 So sare yahoodiya, aur galeel, aur samriya mein kaleesiya ko chain mila, aur uski unnati hoti gai;

aur vah Prabhu ke bhay aur pavitra aatma ki shanti mein chalti aur badhti jati thi.

32 Aur aisa huaa ki Patras har jagah phirta huaa, un pavitra logon ke paas bhi pahuncha, jo ludda

mein rahte the.

33 Vahan use ainiyaas naam jhole ka mara huaa ek manushya mila, jo aath varsh se khaat par pada
tha.

34 Patras ne us se kaha; he ainiyaas! Yeshu Masih tujhe changa karta hai; uth, apna bichhauna
bichha; tab vah turant uth khada huaa.



35 Aur ludda aur sharon ke sab rahne vale use dekhkar Prabhu ki or phire.

36 Yapha mein tabeeta arthaat dorkaas naam ek vishwasini rahti thi, vah bahutere bhale bhale

kaam aur daan kiya karti thi.
37 Unhi dinon mein vah beemaar hokar mar gai; aur unhonne use nahla kar atari par rakh diya.

3 Aur isliye ki ludda yapha ke nikat tha, chelon ne yah sunkar ki Patras vahan hai do manushya

bhejkar us ne binti ki ki hamare paas aane mein der na kar.

39 Tab Patras uthkar un ke saath ho liya, aur jab pahunch gaya, to ve use us atari par le gaye; aur sab
vidhvayen roti hui uske paas aa khadi hui: aur jo kurte aur kapde dorkaas ne un ke saath rahte

hue banaye the, dikhane lagi.

40 Tab Patras ne sab ko bahar kar diya, aur ghutne tekkar prarthana ki; aur loth ki or dekhkar kaha;
he tabeeta uth: tab us ne apni aankhe khol di; aur Patras ko dekhkar uth baithi.

41 Us ne haath dekar use uthaya aur pavitra logon aur vidhvaon ko bulakar use jeevit aur jagrit
dikha diya.

“2 Yah baat sare yapha me phail gai: aur bahuteron ne Prabhu par vishwaas kiya.

43 Aur Patras yapha mein Shamaun naam kisi chamde ke dhandha karne vale ke yahan bahut din
tak raha.



Preriton ke kaam 10 Acts 10

! Kaisriya mein kurneliyus naam aik manushya tha, jo italiyani naam paltan ka soobedaar tha.

2 Vah bhakt tha, aur apne sare gharane samet Parmeshwar se darta tha, aur Yahudi lagon ko bahut

daan deta, aur barabar Parmeshwar se prarthana karta tha.

3 Us ne din ke teesre pahar ke nikat darshan mein spasht roop se dekha, ki Parmeshwar ka ek

swargadoot mere paas bheetar aakar kahta hai; ki he kurneliyus.

% Us ne use dhyaan se dekha; aur darkar kaha; he Prabhu kya hai us ne us se kaha, teri

prarthanayen aur tere daan smaran ke liye Parmeshwar ke samhane pahunche hain.
® Aur ab yapha mein manushya bhejkar Shamaun ko, jo Patras kahlata hai, bulva le.

® Vah Shamaun chamde ke dhandha karne vale ke yahan pahun hai, jis ka ghar samudra ke kinare
hai.

’ Jab vah swargadoot jis ne us se batein ki thi chala gaya, to us ne do sevak, aur jo uske paas

upasthit raha karte the un mein se ek bhakt sipahi ko bulaya.

8 Aur unhein sab batein bata kar yapha ko bheja.

® Doosre din, jab ve chalte chalte nagar ke paas pahunche, to do pahar ke nikat Patras kothe par

prarthana karne chadha.

10" Aur use bhookh lagi, aur kuchh khana chahta tha; parantu jab ve taiyaar kar rahe the, to vah

besudh ho gaya.

1 Aur us ne dekha, ki aakaash khul gaya; aur ek patra badi chadar ke samaan charon konon se

latakta huaa, prithvi ki or utar raha hai.
12 Jis mein prithvi ke sab prakaar ke chaupaye aur rengne vale jantu aur aakaash ke pakshi the.
13 Aur use ek aisa shabd sunai diya, ki he Patras uth, maar ke kha.

14 Parantu Patras ne kaha, nahi Prabhu, kadapi nahi; kyonki main ne kabhi koi apvitra ya ashuddh

vastu nahi khai hai.

15 Phir doosri baar use shabd sunai diya, ki jo kuchh Parmeshwar ne shuddh thahraya hai, use tu
ashuddh mat kah.

16 Teen baar aisa hi huaa; tab turant vah patra aakaash par utha liya gaya.

17 Jab Patras apne man mein duvidha kar raha tha, ki yah darshan jo main ne dekha kya hai, to
dekho, ve manushya jinhein kurneliyus ne bheja tha, Shamaun ke ghar ka pata lagakar devdhi
par aa khade hue.

'8 Aur pukarkar poochhne lage, kya Shamaun jo Patras kahlata hai, yahi pahun hai



19 Patras jo us darshan par soch hi raha tha, ki aatma ne us se kaha, dekh, teen manushya teri khoj

mein hain.
20 So uthkar neeche ja, aur bekhatke un ke saath ho le; kyonki main hi ne unhein bheja hai.

21 Tab Patras ne utarkar un manushyon se kaha; dekho, jiski khoj tum kar rahe ho, vah main hi

hoon; tumhare aane ka kya karan hai

22 Unhonne kaha; kurneliyus soobedaar jo dharmi aur Parmeshwar se darne vala aur sari Yahudi
jati mein sunami manushya hai, us ne ek pavitra swargadoot se yah chitavni pai hai, ki tujhe

apne ghar bulakar tujh se vachan sune.

23 Tab us ne unhein bheetar bulakar un ki pahunai ki. Aur doosre din, vah unke saath gaya; aur

yapha ke bhaiyon mein se kai uske saath ho liye.

24 Doosre din ve kaisriya mein pahunche, aur kurneliyus apne kutumbiyon aur priya mitron ko
ikatthe karke un ki baat joh raha tha.

25 Jab Patras bheetar aa raha tha, to kurneliyus ne us se bhent ki, aur panvon pad ke pranaam kiya.
%6 Parantu Patras ne use uthakar kaha, khada ho, main bhi to manushya hoon.
27 Aur uske saath batcheet karta huaa bheetar gaya, aur bahut se logon ko ikatthe dekhkar.

28 Un se kaha, tum jante ho, ki anyajati ki sangti karna ya uske yahan jana Yahudi ke liye adharm

hai, parantu Parmeshwar ne mujhe bataya hai, ki kisi manushya ko apvitra tha ashuddh na
kahun.

29 Tsi liye main jab bulaya gaya; to bina kuchh kahe chala aaya: ab main poochhta hoon ki mujhe kis

kaam ke liye bulaya gaya hai

%0 Kurneliyus ne kaha; ki is ghadi poore chaar din hue, ki main apne ghar mein teesre pahar ko
prarthana kar raha tha; ki dekho, ek puroosh chamkeela vastra pahine hue, mere samhane aa
khada huaa.

31 Aur kahne laga, he kurneliyus, teri prarthana sun li gai, aur tere daan Parmeshwar ke samhane

smaran kiye gaye hain.

%2 Is liye kisi ko yapha bhejkar Shamaun ko jo Patras kahlata hai, bula; vah samudra ke kinare

Shamaun chamde ke dhandha karne vale ke ghar mein pahun hai.

33 Tab main ne turant tere paas log bheje, aur tu ne bhala kiya, jo aa gaya: ab ham sab yahan

Parmeshwar ke samhane hain, taki jo kuchh Parmeshwar ne tujh se kaha hai use sunein.
34 Tab Patras ne munh kholkar kaha;

%5 Ab mujhe nishchay huaa, ki Parmeshwar kisi ka paksh nahi karta, varan har jati mein jo us se

darta aur dharm ke kaam karta hai, vah use bhata hai.



36 Jo vachan us ne istrayeliyon ke paas bheja, jab ki us ne Yeshu Masih ke dwara (jo sab ka Prabhu

hai) shanti ka susmachaar sunaya.

37 Vah baat tum jante ho jo Yuhanna ke baptisma ke prachaar ke baad galeel se aarambh karke sare

yahoodiya mein phail gai.

38 Ki Parmeshwar ne kis reeti se Yeshu nasri ko pavitra aatma aur samarth se abhishek kiya: vah
bhalai karta, aur sab ko jo Shaitan ke sataye hue the, achchha karta phira; kyonki Parmeshwar
uske saath tha.

39 Aur ham un sab kamon ke gavaah hain; jo us ne yahoodiya ke desh aur Yerushalem mein bhi

kiye, aur unhonne use kaath par latkakar maar dala.
40 Us ko Parmeshwar ne teesre din jilaya, aur pragat bhi kar diya hai.

“1 Sab logon ko nahi varan un gavahon ko jinhein Parmeshwar ne pahile se chun liya tha, arthaat

ham ko jinhon ne uske mare huon mein se ji uthne ke baad uske saath khaya peeya.

42 Aur us ne hamein aagya di, ki logon mein prachaar karo; aur gavahi do, ki yah vahi hai; jise

Parmeshwar ne jeevton aur mare huon ka nyayi thahraya hai.

43 Us ki sab bhavishyadwakta gavahi dete hein, ki jo koi us par vishwaas karega, us ko uske naam ke

dwara papon ki kshama milegi.
44 Patras ye batein kah hi raha tha, ki pavitra aatma vachan ke sab sunne valon par utar aaya.

> Aur jitne khatna kiye hue vishwasi Patras ke saath aaye the, ve sab chakit hue ki anyajatiyon par

bhi pavitra aatma ka daan undela gaya hai.
46 Kyonki unhonne unhein bhanti bhanti ki bhasha bolte aur Parmeshwar ki badai karte suna.

47 Is par Patras ne kaha; kya koi jal ki rok kar sakta hai, ki ye baptisma na payen, jinhon ne hamari

nai pavitra aatma paya hai

48 Aur us ne aagya di ki unhein Yeshu Masih ne naam mein baptisma diya jaye: tab unhonne us se

binti ki ki kuchh din hamare saath rah.



Preriton ke kaam 11 Acts 11

! Aur preriton aur bhaiyon ne jo yahoodiya mein the suna, ki anyajatiyon ne bhi Parmeshwar ka

vachan maan liya hai.
2 Aur jab Patras Yerushalem mein aaya, to khatna kiye hue log us se vaad-vivaad karne lage.
® Ki tu ne khatnarihat logon ke yahan jakar un se saath khaya.
% Tab Patras ne unhein aarambh se kramanusaar kah sunaya;

® Ki main yapha nagar mein prarthana kar raha tha, aur besudh hokar ek darshan dekha, ki ek

patra, badi chadar ke samaan charon konon se latkaya huaa, aakaash se utarkar mere paas aaya.

® Jab main ne us par dhyaan kiya, to prithvi ke chaupaye aur banapshu aur rengne vale jantu aur
aakaash ke pakshi dekhe.

” Aur yah shabd bhi suna ki he Patras uth maar aur kha.

8 Main ne kaha, nahi Prabhu, nahi, kyonki koi apvitra tha ashuddh vastu mere munh mein kabhi

nahi gai.

? Is ke uttar mein aakaash se doosri baar shabd huaa, ki jo kuchh Parmeshwar ne shuddh thahraya
hai, use ashuddh mat kah.

10 Teen baar aisa hi huaa; tab sab kuchh phir aakaash par kheench liya gaya.

11 Aur dekho, turant teen manushya jo kaisriya se mere paas bheje gaye the, us ghar par jis mein
ham the, aa khade hue.

12 Tab aatma ne mujh se un ke saath bekhatke ho lene ko kaha, aur ye chha: bhai bhi mere saath ho

liye; aur ham us manushya ke ghar mein gaye.

13 Aur us ne bataya, ki main ne ek swargadoot ko apne ghar mein khada dekha, jis ne mujh se kaha,

ki yapha mein manushya bhejkar Shamaun ko jo Patras kahlata hai, bulva le.
14 Vah tum se aisi batein kahega, jin ke dwara tu aur tera sara gharana uddhaar payega.

15 Jab main batein karne laga, to pavitra aatma un par usi reeti se utra, jis reeti se aarambh mein

ham par utra tha.

16 Tab mujhe Prabhu ka vah vachan smaran aaya; jo us ne kaha; ki Yuhanna ne to pani se baptisma

diya, parantu tum pavitra aatma se baptisma paoge.

7 So jab ki Parmeshwar ne unhein bhi vahi daan diya, jo hamein Prabhu Yeshu Masih par vishwaas

karne se mila tha; to main kaun tha jo Parmeshwar ko rok sakta

'8 Yah sunkar, ve chup rahe, aur Parmeshwar ki badai karke kahne lage, tab to Parmeshwar ne

anyajatiyon ko bhi jeevan ke liye man phiraav ka daan diya hai.



19'S0 jo log us klesh ke mare jo stiphnus ke karan pada tha, tittar bittar ho gaye the, ve phirte
phirte pheeneeke aur kuprus aur antakiya mein pahunche; parantu Yahudiyon ko chhod kisi

aur ko vachan na sunate the.

20 Parantu un mein se kitne kuprusi aur kureni the, jo antakiya mein aakar yunaniyon ko bhi

Prabhu Yeshu ka susmachaar ki batein sunane lage.
21 Aur Prabhu ka haath un par tha, aur bahut log vishwaas karke Prabhu ki or phire.

22 Tab un ki charcha Yerushalem ki kaleesiya ke sunne mein aai, aur unhonne baranbaas ko

antakiya bheja.

23 Vah vahan pahunchkar, aur Parmeshwar ke anugrah ko dekhkar aanandit huaa; aur sab ko

updesh diya ki tan man lagakar Prabhu se lipte raho.

24 Kyonki vah ek bhala manushya tha; aur pavitra aatma se paripoorn tha: aur aur bahut se log

Prabhu mein aa mile.
25 Tab vah shaool ko dhoondhne ke liye tarsus ko chala gaya.

26 Aur jab un se mila to use antakiya mein laya, aur aisa huaa ki ve ek varsh tak kaleesiya ke saath
milte aur bahut logon ko updesh dete rahe, aur chele sab se pahile antakiya hi mein maseehi

kahlaye.
27 Unhi dinon mein kai bhavishyadwakta Yerushalem se antakiya mein aaye.

28 Un mein se agbus naam ek ne khade hokar aatma ki prerna se yah bataya, ki sare jagat mein

bada akaal padega, aur vah akaal klaudiyus ke samay mein pada.

29 Tab chelon ne thahraya, ki har ek apni apni poonji ke anusaar yahoodiya mein rahne vale

bhaiyon ki seva ke liye kuchh bheje.

30 Aur unhonne aisa hi kiya; aur baranbaas aur shaool ke haath pracheenon ke paas kuchh bhej

diya.



Preriton ke kaam 12 Acts 12

! Us samay herodes raja ne kaleesiya ke kai ek vyaktiyon ko dukh dene ke liye un par haath dale.
2 Us ne Yuhanna ke bhai Yakub ko talvaar se marva dala.

* Aur jab us ne dekha, ki Yahudi log is se aanandit hote hain, to us ne Patras ko bhi pakad liya: ve

din akhmeeri roti ke din the.

4 Aur us ne use pakad ke bandeegrih mein dala, aur rakhvali ke liye, chaar chaar sipahiyon ke chaar

pahron mein rakha: is mansa se ki phasah ke baad use logon ke samhane laye.

®> So bandeegrih mein Patras ki rakhvali ho rahi thi; parantu kaleesiya uske liye lau lagakar

Parmeshwar se prarthana kar rahi thi.

® Aur jab herodes use un ke samhane lane ko tha, to usi raat Patras do janjeeron se bandha huaa,
do sipahiyon ke beech mein so raha tha: aur pahrooye dwaar par bandeegrih ki rakhvali kar
rahe the.

" To dekho, Prabhu ka ek swargadoot aa khada huaa: aur us kothri mein jyoti chamki: aur us ne
Patras ki pasli par haath maar ke use jagaya, aur kaha; uth, phurti kar, aur uske haath se

janjeerein khulkar gir padi.

8 Tab swargadoot ne us se kaha; kamar baandh, aur apne joote pahin le: us ne vaisa hi kiya, phir us

ne us se kaha; apna vastra pahinkar mere peechhe ho le.

? Vah nikalkar uske peechhe ho liya; parantu yah na janta tha, ki jo kuchh swargadoot kar raha hai,

vah sachmuch hai, varan yah samjha, ki main darshan dekh raha hoon.

10 Tab ve pahil aur doosre pahre se nikalkar us lohe ke phatak par pahunche, jo nagar ki or hai; vah
un ke liye aap se aap khul gaya: aur ve nikalkar ek hi gali hokar gaye, itne mein swargadoot use

chhodkar chala gaya.

1 Tab Patras ne sachet hokar kaha; ab main ne sach jaan liya ki Prabhu ne apna swargadoot

bhejkar mujhe herodes ke haath se chhuda liya, aur Yahudiyon ki sari aasha tod di.

12 Aur yah sochkar, vah us Yuhanna ki mata Mariyam ke ghar aaya, jo markus kahlata hai; vahan
bahut log ikatthe hokar prarthana kar rahe the.

13 Jab us ne phatak ki khidki khatakhtai; to roode naam ek dasi sunne ko aai.

14 Aur Patras ka shabd pahchankar, us ne aanand ke mare phatak na khola; parantu daudkar

bheetar gai, aur bataya ki Patras dwaar par khada hai.

15 Unhonne us se kaha; tu pagal hai, parantu vah dridhta se boli, ki aisa hi hai: tab unhonne kaha,

uska swargadoot hoga.

16 Parantu Patras khatakhtata hi raha: so unhonne khidki kholi, aur use dekhkar chakit ho gaye.



17 Tab us ne unhein haath se sain kiya, ki chup rahein; aur un ko bataya, ki Prabhu kis reeti se
mujhe bandeegrih se nikaal laya hai: phir kaha, ki Yakub aur bhaiyon ko yah baat kah dena; tab
nikalkar doosri jagah chala gaya.

18 Bhor ko sipahiyon mein badi halchal hone lagi, ki Patras kya huaa.

19 Jab herodes ne us ki khoj ki, aur na paya; to pahrooon ki jaanch karke aagya di ki ve maar dale

jayen; aur vah yahoodiya ko chhodkar kaisriya mein ja raha.

20 Aur vah soor aur saida ke logon se bahut aprasann tha; so ve ek chitt hokar uske paas aaye aur
balastus ko, jo raja ka ek karmachari tha, manakar mel karna chaha; kyonki raja ke desh se un

ke desh ka palan poshan hota tha.

1 Aur thahraye hue din herodes rajvastra pahinkar sinhasan par baitha; aur un ko vyakhyaan dene

laga.
%2 Aur log pukaar uthe, ki yah to manushya ka nahi Parmeshwar ka shabd hai.

23 Usi jhan Prabhu ke ek swargadoot ne turant use mara, kyonki us ne Parmeshwar ki mahima nahi

ki aur vah keede pad ke mar gaya.
24 Parantu Parmeshwar ka vachan badhta aur phailta gaya.

25 Jab baranbaas aur shaool apni seva poori kar chuke, to Yuhanna ko jo markus kahlata hai saath

lekar Yerushalem se laute.



Preriton ke kaam 13 Acts 13

! Antakiya ki kaleesiya mein kitne bhavishyadwakta aur updeshak the; arthaat baranbaas aur
Shamaun jo neegar kahlata hai; aur lookiyus kureni, aur desh ki chauthai ke raja herodes ka

doodh-bhai manahem aur shaool.

2 Jab ve upvaas sahit Prabhu ki upasna kar rahe tha, to pavitra aatma ne kaha; mere nimitt

baranbaas aur shaool ko us kaam ke liye alag karo jis ke liye main ne unhein bulaya hai.
® Tab unhonne upvaas aur prarthana kar ke aur un par haath rakhkar unhein vida kiya.

4 So ve pavitra aatma ke bheje hue silookiya ko gaye; aur vahan se jahaaj par chadhkar kuprus ko

chale.

® Aur salmees mein pahunchkar, Parmeshwar ka vachan Yahudiyon ki aradhnalyon mein sunaya;

aur Yuhanna un ka sevak tha.

® Aur us sare tapu mein hote hue, paphus tak pahunche: vahan unhein baar-Yeshu naam ek Yahudi

tonha aur jhootha bhavishyadwakta mila.

’ Vah sirigyus Paulus soobedaar ke saath tha, jo buddhimaan puroosh tha: us ne baranbaas aur

shaool ko apne paas bulakar Parmeshwar ka vachan sunna chaha.

8 Parantu ileemaas tonhe ne, kyonki yahi uske naam ka arth hai un ka samhana karke, soobedaar

ko vishwaas karne se rokna chaha.

? Tab shaool ne jis ka naam Paulus bhi hai, pavitra aatma se paripoorn ho us ki or takatki lagakar
kaha.

10 He sare kapat aur sab chaturai se bhare hue Shaitan ki santaan, sakal dharm ke bairi, kya tu

Prabhu ke seedhe margon ko tedha karna na chhodega?

1 Ab dekh, Prabhu ka haath tujh par laga hai; aur tu kuchh samay tak andha rahega aur soorya ko
na dekhega: tab turant dhundhalai aur andhera us par chha gaya, aur vah idhar udhar tatolne

laga, taki koi uska haath pakad ke le chale.

12 Tab soobedaar ne jo kuchh huaa tha, dekhkar aur Prabhu ke updesh se chakit hokar vishwaas
kiya.

13 Paulus aur uske sathi paphus se jahaaj kholkar pamphooliya ke pirga mein aaye: aur Yuhanna
unhein chhodkar Yerushalem ko laut gaya.
14 Aur pirga se aage badhkar ke pisidiya ke antakiya mein pahunche; aur sabt ke din aradhnalay

mein jakar baith gaye.

15 Aur vyavastha aur bhavishyadwaktaon ki pustak ke padhne ke baad sabha ke sardaron ne un ke

paas kahla bheja, ki he bhaiyon, yadi logon ke updesh ke liye tumhare man mein koi baat ho to



kaho.

16 Tab Paulus ne khade hokar aur haath se sain karke kaha; he istrayeliyon, aur Parmeshwar se

darne valon, suno.

7 In istrayeli logon ke Parmeshwar ne hamare bapdadon ko chun liya, aur jab the misar desh mein

pardeshi hokar rahte the, to un ki unnati ki; aur balvant bhuja se nikaal laya.
18 Aur vah koi chalees varsh tak jangal mein un ki sahta raha.

19 Aur kanaan desh mein saat jatiyon ka naash kar ke un ka desh koi sadhe chaar sau varsh mein in

ki meeraas mein kar diya.
20 Is ke baad us ne samuel bhavishyadwakta tak un mein nyayi thahraye.

21 Uske baad unhon ne ek raja manga: tab Parmeshwar ne chalees vashai ke liye binyameen ke

gotra mein se ek manushya arthaat keesh ke putra shaool ko un par raja thahraya.

22 Phir use alag karke Daud ko un ka raja banaya; jis ke vishay mein us ne gavahi di, ki mujhe ek
manushya yishai ka putra Daud, mere man ke anusaar mil gaya hai. Vahi mere sari ichchha

poori karega.

23 Isi ke vansh mein se Parmeshwar ne apni pratigya ke anusaar istrayel ke paas ek uddharkarta,
arthaat Yeshu ko bheja.

24 Jis ke aane se pahile Yuhanna ne sab istrayeliyon ko man phiraav ke baptisma ka prachaar kiya.

25 Aur jab Yuhanna apna daur poora karne par tha, to us ne kaha, tum mujhe kya samajhte ho?
Main vah nahi! Varan dekho, mere baad ek aanevala hai, jis ke panvon ki jooti main kholne ke

yogya nahi.

26 He bhaiyo, tum jo Ibrahim ki santaan ho; aur tum jo Parmeshwar se darte ho, tumhare paas is

uddhaar ka vachan bheja gaya hai.

27 Kyonki Yerushalem ke rahne valon aur un ke sardaron ne, na use pahchana, aur na
bhavishyadwaktaon ki batein samjhi; jo har sabt ke din padhi jati hain, isliye use doshi

thahrakar un ko poora kiya.

28 Unhonne maar dalne ke yogya koi dosh us mein ne paya, taubhi peelatus se binti ki, ki vah maar

dala jaye.

29 Aur jab unhonne uske vishay mein likhi hui sab batein poori ki, to use kroos par se utaar kar

kabra mein rakha.
30 Parantu Parmeshwar ne use mare huon mein se jilaya.

31 Aur vah unhein jo uske saath galeel se Yerushalem aaye the, bahut dinon tak dikhai deta raha;

logon ke samhane ab ve bhi uske gavaah hain.



32 Aur ham tumhein us pratigya ke vishay mein, jo baap dadon se ki gai thi, yah susmachaar sunate

hain.

33 Ki Parmeshwar ne Yeshu ko jilakar, vahi pratigya hamari santaan ke liye poori ki, jaisa doosre

bhajan mein bhi likha hai, ki tu mera putra hai; aaj main hi ne tujhe janmaya hai.

34 Aur uske is reeti se mare huon mein se jilane ke vishay mein bhi, ki vah kabhi na sade, us ne yon

kaha hai; ki main Daud par ki pavitra aur achal kripa tum par karoonga.
% Isliye us ne ek aur bhajan mein bhi kaha hai; ki tu apne pavitra jan ko sadne na dega.

36 Kyonki Daud to Parmeshwar ki ichchha ke anusaar apne samay mein seva karke so gaya; aur

apne baap dadon mein ja mila; aur sad bhi gaya.
37 Parantu jis ko Parmeshwar ne jilaya, vah sadne nahi paya.

38 Isliye, he bhaiyo; tum jaan lo ki isi ke dwara papon ki kshama ka samachaar tumhein diya jata
hai.

39 Aur jin baton se tum Musa ki vyavastha ke dwara nirdosh nahi thahar sakte the, unhi sab se har
ek vishwaas karne vala uske dwara nirdosh thaharta hai.

40 Isliye chaukas raho, aisa na ho, ki jo bhavishyadwaktaon ki pustak mein aaya hai,

41 Tum par bhi aa pade ki he ninda karne valo, dekho, aur chakit ho, aur mit jao; kyonki main
tumhare dinon mein ek kaam karta hoon; aisa kaam, ki yadi koi tum se uski charcha kare, to

tum kabhi prateeti na karoge.

“2 Un ke bahar nikalte samay log un se binti karne lage, ki agle sabt ke din hamein ye batein phir

sunai jayen.

3 Aur jab sabha uth gai to Yahudiyon aur Yahudi mat mein aaye hue bhakton mein se bahutere
Paulus aur baranbaas ke peechhe ho liye; aur unhonne un se batein karke samjhaya, ki

Parmeshwar ke anugrah mein bane raho.
4 Agle sabt ke din nagar ke praay: sab log Parmeshwar ka vachan sunne ko ikatthe ho gaye.

4% Parantu Yahudi bheed ko dekh kar daah se bhar gaye, aur ninda karte hue Paulus ki baton ke

virodh mein bolne lage.

46 Tab Paulus aur baranbaas ne nidar hokar kaha, avashya tha, ki Parmeshwar ka vachan pahile
tumhein sunaya jata: parantu jab ki tum use door karte ho, aur apne ko anant jeevan ke yogya

nahi thahrate, to dekho, ham anyajatiyon ki or phirte hain.

47 Kyonki Prabhu ne hamein yah aagya di hai; ki maine tujhe anyajatiyon ke liye jyoti thahraya hai;
taki tu prithvi ki chhor tak uddhaar ka dwaar ho.

“8 Yah sunkar anyajati aanandit hue, aur Parmeshwar ke vachan ki badai karne lage: aur jitne anant

jeevan ke liye thahraye gaye the, unhonne vishwaas kiya.



49 Tab Prabhu ka vachan us sare desh mein phailne laga.

°0 Parantu Yahudiyon ne bhakt aur kuleen striyon ko aur nagar ke bade logon ko uksaya, aur

Paulus aur baranbaas par upadrav karvakar unhein apne sivanon se nikaal diya.
°1 Tab ve un ke samhane apne panvon ki dhool jhadkar ikuniyum ko gaye.

%2 Aur chele aanand se aur pavitra aatma se paripoorn hote rahe.



Preriton ke kaam 14 Acts 14

! Tkuniyum mein aisa huaa ki ve Yahudiyon ki aaradhnalay mein saath saath gaye, aur aisi batein

ki, ki Yahudiyon aur yoonaniyon donon mein se bahuton ne vishwaas kiya.

2 Parantu na manne vale Yahudiyon ne anyajatiyon ke man bhaiyon ke virodh mein uksaye, aur

bigaad kar diye.

% Aur ve bahut din tak vahan rahe, aur Prabhu ke bharose par hiyaav se batein karte the: aur vah un

ke hathon se chinh aur adbhut kaam karvakar apne anugrah ke vachan par gavahi deta tha.

4 Parantu nagar ke logon mein phoot pad gai thi; is se kitne to Yahudiyon ki or, aur kitne preriton

ki or ho gaye.

® Parantu jab anyajati aur Yahudi un ka apmaan aur unhein pattharvaah karne ke liye apne

sardaron samet un par daude.

® To ve is baat ko jaan gaye, aur lukauniya ke lustra aur dirbe nagron mein, aur aaspaas ke desh

mein bhaag gaye.
" Aur vahan susmachaar sunane lage.

8 Lustra mein ek manushya baitha tha, jo panvon ka nirbal tha: vah janm hi se langda tha, aur
kabhi na chala tha.

? Vah Paulus ko batein karte sun raha tha aur is ne us ki or takatki lagakar dekha ki is ko changa ho

jane ka vishwaas hai.

10" Aur oonche shabd se kaha, apne panvon ke bal seedha khada ho: tab vah uchhalkar chalne
phirne laga.

1 Logon ne Paulus ka yah kaam dekhkar lukauniya bhasha mein oonche shabd se kaha; devta

hamare paas utar aaye hain.

12 Aur unhonne baranbaas ko jyoos, aur Paulus ko hirmes kaha, kyonki vah batein karne mein

mukhya tha.

13 Aur jyoos ke us mandir ka pujari jo us ke nagar ke samhane tha, bail aur phoolon ke haar

phatkon par lakar logon ke saath balidaan karna chahta tha.

14 Parantu baranbaas aur Paulus preriton ne jab suna, to apne kapde phade, aur bheed mein lapak

gaye, aur pukaar kar kahne lage; he logo tum kya karte ho?

!5 Ham bhi to tumhare samaan dukh-sukh bhogi manushya hain, aur tumhein susmachaar sunate
hain, ki tum in vyarth vastuon se alag hokar jeevte Parmeshwar ki or phiro, jis ne swarg aur

prithvi aur samudra aur jo kuchh un mein hai banaya.

16 Us ne beete samyon mein sab jatiyon ko apne apne margon mein chalne diya.



7 Taubhi us ne apne aap ko be-gavaah na chhoda; kintu vah bhalai karta raha, aur aakaash se

varsha aur phalvant ritu dekar, tumhare man ko bhojan aur aanand se bharta raha.
18 Yah kah kar bhi unhonne logon ko kathinta se roka ki un ke liye balidaan na karein.

19 Parantu kitne Yahudiyon ne antakiya aur ikuniyam se aakar logon ko apni or kar liya, aur Paulus

ko pattharvaah kiya, aur mara samajhkar use nagar ke bahar ghaseet le gaye.

20 Par jab chele us ki charon or aa khade hue, to vah uthkar nagar mein gaya aur doosre din

baranbaas ke saath dirbe ko chala gaya.

21 Aur ve us nagar ke logon ko susmachaar sunakar, aur bahut se chele banakar, lustra aur

ikuniyam aur antakiya ko laut aaye.

22 Aur chelon ke man ko sthir karte rahe aur yah updesh dete the, ki hamein bade klesh uthakar

Parmeshwar ke rajya mein pravesh karna hoga.

23 Aur unhonne har ek kaleesiya mein un ke liye pracheen thahraye, aur upvaas sahit prarthana kar

ke, unhein Prabhu ke haath saumpa jis par unhonne vishwaas kiya tha.
24 Aur pisidiya se hote hue ve pamphooliya mein pahunche;
25 Aur pirga mein vachan sunakar attaliya mein aaye.

26 Aur vahan se jahaaj se antakiya mein aaye, jahan se ve us kaam ke liye jo unhonne poora kiya tha

Parmeshwar ke anugrah par saumpe gaye the.

27 Vahan pahunchkar, unhonne kaleesiya ikatthi ki aur bataya, ki Parmeshwar ne hamare saath

hokar kaise bade bade kaam kiye! Aur anyajatiyon ke liye vishwaas ka dwaar khol diya.

28 Aur ve chelon ke saath bahut din tak rahe.



Preriton ke kaam 15 Acts 15

! Phir kitne log yahoodiya se aakar bhaiyon ko sikhane lage ki yadi Musa ki reeti par tumhara

khatna na ho to tum uddhaar nahi pa sakte.

2 Jab Paulus aur baranbaas ka un se bahut jhagda aur vaad-vivaad huaa to yah thahraya gaya, ki
Paulus aur baranbaas, aur ham mein se kitne aur vyakti is baat ke vishay mein Yerushalem ko

preriton aur pracheenon ke paas janye.

* So mandali ne unhein kuchh door tak pahunchaya; aur ve pheeneeke or samriya se hote hue

anyajatiyon ke man pherne ka samachaar sunate gaye, aur sab bhaiyon ko bahut aanandit kiya.

4 Jab Yerushalem mein pahunche, to kaleesiya aur prerit aur pracheen un se aanand ke saath mile,

aur unhonne bataya ki Parmeshwar ne un ke saath hokar kaise kaise kaam kiye the.

® Parantu phareesiyon ke panth mein se jinhon ne vishwaas kiya tha, un mein se kitnon ne uthkar

kaha, ki unhein khatna karana aur Musa ki vyavastha ko manne ki aagya dena chahiye.
® Tab prerit aur pracheen is baat ke vishay mein vichaar karne ke liye ikatthe hue.

’ Tab Patras ne bahut vaad-vivaad ke baad khade hokar un se kaha. He bhaiyo, tum jante ho, ki
bahut din hue, ki Parmeshwar ne tum mein se mujhe chun liya, ki mere munh se anyajati

susmachaar ka vachan sunkar vishwaas karein.

8 Aur man ke janchne vale Parmeshwar ne un ko bhi hamari nai pavitra aatma dekar un ki gavahi
di.

9 Aur vishwaas ke dwara un ke man shuddh kar ke ham mein aur un mein kuchh bhed na rakha.

10 To ab tum kyon Parmeshwar ki pareeksha karte ho ki chelon ki gardan par aisa jooaa rakho, jise

na hamare baap dade utha sake the aur na ham utha sakte.

1 Han, hamara yah to nishchay hai, ki jis reeti se ve Prabhu Yeshu ke anugrah se uddhaar payenge;

usi reeti se ham bhi payenge.

12 Tab sari sabha chupchaap hokar baranbaas aur Paulus ki sunne lagi, ki Parmeshwar ne un ke

dwara anyajatiyon mein kaise kaise chinh, aur adbhut kaam dikhaye.
13 Jab ve chup hue, to Yakub kahne laga, ki.

14 He bhaiyo, meri suno: Shamaun ne bataya, ki Parmeshwar ne pahile pahil anyajatiyon par kaisi

kripa drishti ki, ki un mein se apne naam ke liye ek log bana le.
15 Aur is se bhavishyadwaktaon ki batein milti hain, jaisa likha hai, ki.

16 Is ke baad main phir aakar Daud ka gira huaa dera uthaoonga, aur uske khandahron ko phir

banaoonga, aur use khada karoonga.



17 Isliye ki shesh manushya, arthaat sab anyajati jo mere naam ke kahlate hain, Prabhu ko
dhoondhein.

18 Yah vahi Prabhu kahta hai jo jagat ki utpatti se in baton ka samachaar deta aaya hai.

19 Isliye mera vichaar yah hai, ki anyajatiyon mein se jo log Parmeshwar ki or phirte hain, ham

unhein dukh na dein.

20 Parantu unhein likh bhenjein, ki ve moorton ki ashuddhataon aur vyabhichaar aur gala ghonte

huon ke maans se aur lohu se pare rahein.

21 Kyonki purane samay se nagar nagar Musa ki vyavastha ke prachaar karne vale hote chale aaye

hai, aur vah har sabt ke din aradhnalay mein padhi jati hai.

%2 Tab sari kaleesiya sahit preriton aur pracheenon ko achchha laga, ki apne mein se kai
manushyon ko chunein, arthaat Yahuda, jo barsabba kahlata hai, aur seelaas ko jo bhaiyon mein

mubkhiya the; aur unhein Paulus aur baranbaas ke saath antakiya ko bhejein.

23 Aur un ke haath yah likh bheja, ki antakiya aur sooriya aur kilikiya ke rahne vale bhaiyon ko jo

anyajatiyon mein se hain, preriton aur pracheen bhaiyon ka namaskaar!

24 Ham ne suna hai, ki ham mein se kitnon ne vahan jakar, tumhein apni baton se ghabra diya; aur

tumhare man ulat diye hain parantu ham ne un ko aagya nahi di thi.

25 Isliye ham ne ek chitt hokar theek samjha, ki chune hue manushyon ko apne pyare baranbaas

aur Paulus ke saath tumhare paas bhejein.

%6 Ye to aise manushya hain, jinhon ne apne praan hamare Prabhu Yeshu Masih ke naam ke liye

jokhim mein dale hain.
27 Aur ham ne Yahuda aur seelaas ko bheja hai, jo apne munh se bhi ye batein kah denge.

28 Pavitra aatma ko, aur ham ko theek jaan pada, ki in aavashyak baton ko chhod; tum par aur bojh

na dalein;

29 Ki tum moorton ke bali kiye huon se, aur lohu se, aur gala ghonte huon ke maans se, aur

vyabhichaar se, pare raho. In se pare raho; to tumhara bhala hoga aage shubh.
%0 Phir ve vida hokar antakiya mein pahunche, aur sabha ko ikatthi karke vah unhein patri de di.
31 Aur ve padhkar us updesh ki baat se ati aanandit hue.

32 Aur Yahuda aur seelaas ne jo aap bhi bhavishyadwakta the, bahut baton se bhaiyon ko updesh
dekar sthir kiya.

33 Ve kuchh din rahkar bhaiyon se shanti ke saath vida hue, ki apne bhejne valon ke paas jayen.

34 (parantu seelaas ko vahan rahna achchha laga.)



35 Aur Paulus aur baranbaas antakiya mein rah gaye: aur bahut aur logon ke saath Prabhu ke

vachan ka updesh karte aur susmachaar sunate rahe.

36 Kuchh din baad Paulus ne baranbaas se kaha; ki jin jin nagron mein ham ne Prabhu ka vachan

sunaya tha, aao, phir un mein chalkar apne bhaiyon ko dekhein; ki kaise hain.
37 Tab baranbaas ne Yuhanna ko jo markus kahlata hai, saath lene ka vichaar kiya.

38 Parantu Paulus ne use jo pamphooliya mein un se alag ho gaya tha, aur kaam par un ke saath na

gaya, saath le jana achchha na samjha.

39 S0 aisa tanta huaa, ki ve ek doosre se alag ho gaye: aur baranbaas, markus ko lekar jahaaj par

kuprus ko chala gaya.

40 Parantu Paulus ne seelaas ko chun liya, aur bhaiyon se Parmeshwar ke anugrah par saumpa jakar

vahan se chala gaya.

41 Aur kaleesiyaon ko sthir karta huaa, sooriya aur kilikiya se hote huaa nikla.



Preriton ke kaam 16 Acts 16

! Phir vah dirbe aur lustra mein bhi gaya, aur dekho, vahan teemuthiyus naam ek chela tha, jo kisi

vishwasi yahoodini ka putra tha, parantu uska pita yoonani tha.
2 Vah lustra aur ikuniyum ke bhaiyon mein sunaam tha.

® Paulus ne chaha, ki yah mere saath chale; aur jo Yahudi log un jaghon mein the un ke karan use

lekar uska khatna kiya; kyonki ve sab jante tha, ki uska pita yoonani tha.

4 Aur nagar nagar jate hue ve un vidhiyon ko jo Yerushalem ke preriton aur pracheenon ne thahrai

thi, manne ke liye unhein pahunchate jate the.
® Is prakaar kaleesiya vishwaas mein sthir hoti gai aur ginti mein prati din badhti gai.

® Aur ve phroogiya aur galtiya deshon mein se hokar gaye, aur pavitra aatma ne unhein aishiya

mein vachan sunane se mana kiya.

" Aur unhonne moosiya ke nikat pahunchkar, bitooniya mein jana chaha; parantu Yeshu ke aatma

ne unhein jane na diya.

8 So moosiya se hokar ve troaas mein aaye.

° Aur Paulus ne raat ko ek darshan dekha ki ek makiduni puroosh khada huaa, us se binti karke

kahta hai, ki paar utarkar makiduniya mein aa; aur hamari sahayta kar.

10 Uske yah darshan dekhte hi ham ne turant makiduniya jana chaha, yah samajhkar, ki

Parmeshwar ne hamein unhein susmachaar sunane ke liye bulaya hai.
1 So troaas se jahaaj kholkar ham seedhe sumatrake aur doosre din niyapulis mein aaye.

12 Vahan se ham philippi mein pahunche, jo makiduniya praant ka mukhya nagar, aur romiyon ki

basti hai; aur ham us nagar mein kuchh din tak rahe.

13 Sabt ke din ham nagar ke phatak ke bahar nadi ke kinare yah samajhkar gaye, ki vahan prarthana

karne ka sthaan hoga; aur baithkar un striyon se jo ikatthi hui thi, batein karne lage.

14 Aur ludiya naam thuaatheera nagar ki bainjni kapde bechne vali ek bhakt stri sunti thi, aur

Prabhu ne uska man khola, taki Paulus ki baton par chitt lagaye.

15 Aur jab us ne apne gharane samet baptisma liya, to us ne binti ki, ki yadi tum mujhe Prabhu ki

vishwasini samajhte ho, to chalkar mere ghar mein raho; aur vah hamein manakar le gai.

!6 Jab ham prarthana karne ki jagah ja rahe the, to hamein ek dasi mili jis mein bhavi kahne vali

aatma thi; aur bhavi kahne se apne swamiyon ke liye bahut kuchh kama lati thi.

7 Vah Paulus ke aur hamare peechhe aakar chillane lagi ki ye manushya parmapradhaan

Parmeshwar ke daas hain, jo hamein uddhaar ke maarg ki katha sunate hain.



'8 Vah bahut din tak aisa hi karti rahi, parantu Paulus dukhit huaa, aur munh pher kar us aatma se
kaha, main tujhe Yeshu Masih ke naam se aagya deta hoon, ki us mein se nikal ja aur vah usi

ghadi nikal gai.

19 Jab uske swamiyon ne dekha, ki hamari kamai ki aasha jati rahi, to Paulus aur seelaas ko pakad

kar chauk mein pradhanon ke paas kheench le gaye.

20 Aur unhein phaujdari ke hakimon ke paas le jakar kaha; ye log jo Yahudi hain, hamare nagar

mein badi halchal macha rahe hain.

21 Aur aise vyavhaar bata rahe hain, jinhein grahan karna ya manna ham romiyon ke liye theek

nahi.

22 Tab bheed ke log un ke virodh mein ikatthe hokar chadh aaye, aur hakimon ne un ke kapde

phadkar utaar dale, aur unhein bent marne ki aagya di.

23 Aur bahut bent lagvakar unhein bandeegrih mein dala; aur daroga ko aagya di, ki unhein

chauksi se rakhe.

24 Us ne aisi aagya pakar unhein bheetar ki kothri mein rakha aur un ke paanv kaath mein thok

diye.

25 Aadhi raat ke lagbhag Paulus aur seelaas prarthana karte hue Parmeshwar ke bhajan ga rahe the,

aur bandhue un ki sun rahe the.

26 Ki itne mein ekayek bada bhuidol huaa, yahan tak ki bandeegrih ki nev hil gai, aur turant sab

dwaar khul gaye; aur sab ke bandhan khul pade.

27 Aur daroga jaag utha, aur bandeegrih ke dwaar khule dekhkar samjha ki bandhue bhaag gaye, so

us ne talvaar kheenchkar apne aap ko maar dalna chaha.

28 Parantu Paulus ne oonche shabd se pukarkar kaha; apne aap ko kuchh hani na pahuncha, kyonki

ham sab yahan hain.
29 Tab vah deeya mangvakar bheetar lapak gaya, aur kampta huaa Paulus aur seelaas ke aage gira.
30 Aur unhein bahar lakar kaha, he sahibo, uddhaar pane ke liye main kya karun?
31 Unhonne kaha, Prabhu Yeshu Masih par vishwaas kar, to tu aur tera gharana uddhaar payega.
32 Aur unhonne us ko, aur uske sare ghar ke logon ko Prabhu ka vachan sunaya.

33 Aur raat ko usi ghadi us ne unhein le jakar un ke ghaav dhoye, aur us ne apne sab logon samet

turant baptisma liya.

3% Aur us ne unhein apne ghar mein le jakar, un ke aage bhojan rakha aur sare gharane samet

Parmeshwar par vishwaas karke aanand kiya.

35 Jab din huaa tak hakimon ne pyadon ke haath kahla bheja ki un manushyon ko chhod do.



%6 Daroga ne ye batein Paulus se kah sunai, ki hakimon ne tumhare chhod dene ki aagya bhej di

hai, so ab nikalkar kushal se chale jao.

37 Parantu Paulus ne us se kaha, unhonne hamein jo romi manushya hain, doshi thahraye bina,
logon ke samhane mara, aur bandeegrih mein dala, aur ab kya hamein chupke se nikaal dete

hain? Aisa nahi, parantu ve aap aakar hamein bahar le jayen.
38 Pyadon ne ye batein hakimon se kah di, aur ve yah sunkar ki romi hain, dar gaye.
39 Aur aakar unhein manaya, aur bahar le jakar binti ki ki nagar se chale jayen.

40 Ve bandeegrih se nikal kar ludiya ke yahan gaye, aur bhaiyon se bhent karke unhein shanti di,

aur chale gaye.



Preriton ke kaam 17 Acts 17

! Phir ve amphipulis aur apulloniya hokar thissaluneeke mein aaye, jahan Yahudiyon ka ek

aaradhnalay tha.

2 Aur Paulus apni reeti ke anusaar un ke paas gaya, aur teen sabt ke din pavitra shastron se un ke

saath vivaad kiya.

* Aur un ka arth khol kholkar samjhata tha, ki Masih ko dukh uthana, aur mare huon mein se ji

uthna, avashya tha; aur yahi Yeshu jis ki main tumhein katha sunata hoon, Masih hai.

4 Un mein se kitnon ne, aur bhakt yoonaniyon mein se bahuteron ne aur bahut si kuleen striyon ne

maan liya, aur Paulus aur seelaas ke saath mil gaye.

® Parantu Yahudiyon ne daah se bharkar bajaru logon mein se kai dusht manushyon ko apne saath
mein liya, aur bheed lagakar nagar mein hullad machane lage, aur yason ke ghar par chadhai

karke unhein logon ke samhane lana chaha.

® Aur unhein na pakar, ve yah chillate hue yason aur kitne aur bhaiyon ko nagar ke hakimon ke

samhane kheench laye, ki ye log jinhon ne jagat ko ulta pulta kar diya hai, yahan bhi aaye hain.

" Aur yason ne unhein apne yahan utara hai, aur ye sab ke sab yah kahte hain ki Yeshu raja hai, aur

kaisar ki aagyaon ka virodh karte hain.
8 Unhonne logon ko aur nagar ke hakimon ko yah sunakar ghabra diya.
® Aur unhonne yason aur baki logon se muchalka lekar unhein chhod diya.

10 Bhaiyon ne turant raat hi raat Paulus aur seelaas ko bireeya mein bhej diya: aur ve vahan

pahunchkar Yahudiyon ke aaradhnalay mein gaye.

1 Ye log to thissaluneeke ke Yahudiyon se bhale the aur unhonne badi lalsa se vachan grahan kiya,

aur prati din pavitra shastron mein dhoondhte rahe ki ye batein yon hi hain, ki nahi.

12 S0 un mein se bahuton ne, aur yoonani kuleen striyon mein se, aur purooshon mein se

bahuteron ne vishwaas kiya.

13 Kintu jab thissaluneeke ke Yahudi jaan gaye, ki Paulus bireeya mein bhi Parmeshwar ka vachan

sunata hai, to vahan bhi aakar logon ko uksane aur halchal machane lage.

14 Tab bhaiyon ne turant Paulus ko vida kiya, ki samudra ke kinare chala jaye; parantu seelaas aur

teemuthiyus vahi rah gaye.

15 Paulus ke pahunchane vale use athene tak le gaye, aur seelaas aur teemuthiyus ke liye yah aagya

lekar vida hue, ki mere paas bahut sheeghra aao.

16 Jab Paulus athene mein un ki baat joh raha tha, to nagar ko moorton se bhara huaa dekhkar uska

jijal gaya.



7 So vah aaradhnalay mein Yahudiyon aur bhakton se aur chauk mein jo log milte the, un se har

din vaad-vivaad kiya karta tha.

18 Tab ipikoori aur stoiki panditon mein se kitne us se tark karne lage, aur kitnon ne kaha, yah
bakvadi kya kahna chahta hai parantu auron ne kaha; vah anya devtaon ka pracharak maloom

padta hai, kyonki vah Yeshu ka, aur punrutthaan ka susmachaar sunata tha.

19 Tab ve use apne saath ariyupgus par le gaye aur poochha, kya ham jaan sakte hain, ki yah naya

mat jo tu sunata hai, kya hai?
20 Kyonki tu anokhi batein hamein sunata hai, isliye ham janna chahte hain ki in ka arth kya hai?

21 (isliye ki sab athenvi aur pardeshi jo vahan rahte the nai nai batein kahne aur sunne ke sivaay aur

kisi kaam mein samay nahi bitate the).

22 Tab Paulus ne ariyupgus ke beech mein khada hokar kaha; he athene ke logon main dekhta

hoon, ki tum har baat mein devtaon ke bade manne vale ho.

23 Kyonki main phirte hue tumhari poojne ki vastuon ko dekh raha tha, to ek aisi vedi bhi pai, jis
par likha tha, ki anjane ishwar ke liye. So jise tum bina jane poojte ho, main tumhein uska

samachaar sunata hoon.

24 Jis Parmeshwar ne prithvi aur us ki sab vastuon ko banaya, vah swarg aur prithvi ka swami hokar

haath ke banaye hue mandiron mein nahi rahta.

25 Na kisi vastu ka prayojan rakhkar manushyon ke hathon ki seva leta hai, kyonki vah to aap hi sab

ko jeevan aur shwaas aur sab kuchh deta hai.

%6 Us ne ek hi mool se manushyon ki sab jatiyan sari prithvi par rahne ke liye banai hain; aur un ke

thahraye hue samay, aur nivaas ke sivanon ko isliye bandha hai.

27 Ki ve Parmeshwar ko dhoondhein, kadachit use tatol kar pa jayen taubhi vah ham mein se kisi se

door nahi!

28 Kyonki ham usi mein jeevit rahte, aur chalte-phirte, aur sthir rahte hain; jaise tumhare kitne

kaviyon ne bhi kaha hai, ki ham to usi ke vansh bhi hain.

29 So Parmeshwar ka vansh hokar hamein yah samajhna uchit nahi, ki ishwaratva, sone ya roope ya

patthar ke samaan hai, jo manushya ki kareegri aur kalpana se gadhe gaye hon.

30 Isliye Parmeshwar aagyanta ke samyon mein anakani karke, ab har jagah sab manushyon ko man

phirane ki aagya deta hai.

31 Kyonki us ne ek din thahraya hai, jis mein vah us manushya ke dwara dharm se jagat ka nyaay
karega, jise us ne thahraya hai aur use mare huon mein se jilakar, yah baat sab par pramanit kar
di hai.



32 Mare huon ke punrutthaan ki baat sunkar kitne to thattha karne lage, aur kitnon ne kaha, yah

baat ham tujh se phir kabhi sunenge.
33 Is par Paulus un ke beech mein se nikal gaya.

34 Parantu kai ek manushya uske saath mil gaye, aur vishwaas kiya, jin mein diyunusiyus ariyupgi

tha, aur damris naam ek stri thi, aur un ke saath aur bhi kitne log the.



Preriton ke kaam 18 Acts 18

! Is ke baad Paulus athene ko chhodkar kurinthus mein aaya.

2 Aur vahan akvila naam ek Yahudi mila, jis ka janm puntus ka tha; aur apni patni priskilla samet
italiya se naya aaya tha, kyonki klaudiyus ne sab Yahudiyon ko rom se nikal jane ki aagya di thi,

so vah un ke yahan gaya.

? Aur uska aur un ka ek hi udyam thaj isliye vah un ke saath raha, aur ve kaam karne lage, aur un ka

udyam tambu banane ka tha.

“ Aur vah har ek sabt ke din aaradhnalay mein vaad-vivaad karke Yahudiyon aur yoonaniyon ko bhi

samjhata tha.

® Jab seelaas aur teemuthiyus makiduniya se aaye, to Paulus vachan sunane ki dhun mein lagkar
Yahudiyon ko gavahi deta tha ki Yeshu hi Masih hai.

® Parantu jab ve virodh aur ninda karne lage, to us ne apne kapde jhadkar un se kaha; tumhara

lohu tumhari gardan par rahe: main nirdosh hoon: ab se main anyajatiyon ke paas jaoonga.

" Aur vahan se chalkar vah titus yustus naam Parmeshwar ke ek bhakt ke ghar mein aaya, jis ka

ghar aaradhnalay se laga huaa tha.

8 Tab aaradhnalay ke sardaar krispus ne apne sare gharane samet Prabhu par vishwaas kiya; aur

bahut se kurinthi sunkar vishwaas laye aur baptisma liya.
° Aur Prabhu ne raat ko darshan ke dwara Paulus se kaha, mat dar, varan kahe ja, aur chup mat rah.

10 Kyonki main tere saath hoon: aur koi tujh par chadhai karke teri hani na karega; kyonki is nagar

mein mere bahut se log hain.
11 So vah un mein Parmeshwar ka vachan sikhate hue dedh varsh tak raha.

12 Jab galliyo akhaya desh ka hakim tha to Yahudi log eka karke Paulus par chadh aaye, aur use

nyaay aasan ke samhane lakar, kahne lage.

13 Ki yah logon ko samjhata hai, ki Parmeshwar ki upasna aisi reeti se karein, jo vyavastha ke

vipreet hai.

14 JTab Paulus bolne par tha, to galliyo ne Yahudiyon se kaha; he yahoodiyo, yadi yah kuchh anyaay

ya dushtata ki baat hoti to uchit tha ki main tumhari sunta.

15 Parantu yadi yah vaad-vivaad shabdon, aur namon, aur tumhare yahan ki vyavastha ke vishay

mein hai, to tum hi jano; kyonki main in baton ka nyayi banna nahi chahta.
16 Aur us ne unhein nyaay aasan ke samhane se nikalva diya.

7 Tab sab logon ne aradhnalay ke sardaar sosthines ko pakad ke nyaay aasan ke samhane mara:

parantu galliyo ne in baton ki kuchh bhi chinta na ki.



18 So Paulus bahut din tak vahan raha, phir bhaiyon se vida hokar kinkhriya mein isliye sir
mundaya kyonki us ne mannat mani thi aur jahaaj par sooriya ko chal diya aur uske saath

priskilla aur akvila the.

9 Aur us ne iphisus mein pahunchkar un ko vahan chhoda, aur aap hi aradhnalay mein jakar

Yahudiyon se vivaad karne laga.
20 Jab unhonne us se binti ki, ki hamare saath aur kuchh din rah, to us ne sweekaar na kiya.

21 Parantu yah kahkar un se vida huaa, ki yadi Parmeshwar chahe to main tumhare paas phir

aaoonga.

%2 Tab iphisus se jahaaj kholkar chal diya, aur kaisriya mein utar kar (Yerushalem ko) gaya aur

kaleesiya ko namaskaar karke antakiya mein aaya.

23 Phir kuchh din rahkar vahan se chala gaya, aur ek or se galtiya aur phroogiya mein sab chelon ko

sthir karta phira.

24 Apullos naam ek Yahudi jis ka janm sikandariya mein huaa tha, jo vidwaan puroosh tha aur

pavitra shastra ko achchhi tarah se janta tha iphisus mein aaya.

25 Us ne Prabhu ke maarg ki shiksha pai thi, aur man lagakar Yeshu ke vishay mein theek theek

sunata, aur sikhata tha, parantu vah keval Yuhanna ke baptisma ki baat janta tha.

26 Vah aaradhnalay mein nidar hokar bolne laga, par priskilla aur akvila us ki batein sunkar, use

apne yahan le gaye aur Parmeshwar ka maarg us ko aur bhi theek theek bataya.

27 Aur jab us ne nishchay kiya ki paar utarkar akhaya ko jaye to bhaiyon ne use dhadhas dekar
chelon ko likha ki ve us se achchhi tarah milein, aur us ne pahunch kar vahan un logon ki badi

sahayta ki jinhon ne anugrah ke karan vishwaas kiya tha.

28 Kyonki vah pavitra shastra se pramaan de dekar, ki Yeshu hi Masih hai; badi prabalta se

Yahudiyon ko sab ke samhane niroottar karta raha.



Preriton ke kaam 19 Acts 19

! Aur jab apullos kurinthus mein tha, to Paulus oopar se sare desh se hokar iphisus mein aaya, aur
kai chelon ko dekh kar.

2 Un se kaha; kya tum ne vishwaas karte samay pavitra aatma paya? Unhonne us se kaha, ham ne to

pavitra aatma ki charcha bhi nahi suni.
% Us ne un se kaha; to phir tum ne kis ka baptisma liya? Unhonne kaha; Yuhanna ka baptisma.

“ Paulus ne kaha; Yuhanna ne yah kahkar man phiraav ka baptisma diya, ki jo mere baad aanevala

hai, us par arthaat Yeshu par vishwaas karna.
® Yah sunkar unhonne Prabhu Yeshu ke naam ka baptisma liya.

® Aur jab Paulus ne un par haath rakhe, to un par pavitra aatma utra, aur ve bhinn bhinn bhasha

bolne aur bhavishyadwavani karne lage.
’ Ye sab lagbhag barah puroosh the.

8 Aur vah aaradhnalay mein jakar teen maheene tak nidar hokar bolta raha, aur Parmeshwar ke

rajya ke vishay mein vivaad karta aur samjhata raha.

® Parantu jab kitnon ne kathor hokar us ki nahi mani varan logon ke samhane is maarg ko bura
kahne lage, to us ne un ko chhod kar chelon ko alag kar liya, aur prati din turannus ki pathshala

mein vivaad kiya karta tha.

10 Do varsh tak yahi hota raha, yahan tak ki aasiya ke rahne vale kya Yahudi, kya yoonani sab ne

Prabhu ka vachan sun liya.
11 Aur Parmeshwar Paulus ke hathon se samarth ke anokhe kaam dikhata tha.

'2 Yahan tak ki roomaal aur angochhe us ki deh se chhulvakar beemaron par dalte the, aur un ki

beemariyan jati rahti thi; aur dushtatmayen un mein se nikal jaya karti thi.

13 Parantu kitne Yahudi jo jhada phoonki karte phirte the, yah kahne lage, ki jin mein dushtatma
hon un par Prabhu Yeshu ka naam yah kahkar phoonke ki jis Yeshu ka prachaar Paulus karta

hai, main tumhein usi ki shapath deta hoon.
14 Aur skkiva naam ke ek Yahudi mahayajak ke saat putra the, jo aisa hi karte the.

15 Par dushtatma ne uttar diya, ki Yeshu ko main janti hoon, aur Paulus ko bhi pahchanti hoon;

parantu tum kaun ho?

'8 Aur us manushya ne jis mein dusht aatma thi; un par lapak kar, aur unhein vash mein lakar, un

par aisa upadrav kiya, ki ve nange aur ghayal hokar us ghar se nikal bhage.

7 Aur yah baat iphisus ke rahne vale Yahudi aur yoonani bhi sab jaan gaye, aur un sab par bhay

chha gaya; aur Prabhu Yeshu ke naam ki badai hui.



18 Aur jinhon ne vishwaas kiya tha, un mein se bahuteron ne aakar apne apne kamon ko maan liya

aur pragat kiya.

19 Aur jadu karne valon mein se bahuton ne apni apni pothiyan ikatthi karke sab ke samhane jala

di; aur jab un ka daam joda gaya, jo pachaas hajaar roopye ki nikli.
20 Yon Prabhu ka vachan bal poorvak phailta gaya aur prabal hota gaya.

%1 Jab ye batein ho chuki, to Paulus ne aatma mein thana ki makiduniya aur akhaya se hokar

Yerushalem ko jaun, aur kaha, ki vahan jane ke baad mujhe rom ko bhi dekhna avashya hai.

22 S0 apni seva karne valon mein se teemuthiyus aur irastus ko makiduniya mein bhejkar aap

kuchh din aasiya mein rah gaya.
23 Us samay us panth ke vishay mein bada hullad huaa.

24 Kyonki demetriyus naam ka ek sunaar aritmis ke chandi ke mandir banvakar kareegron ko bahut

kaam dilaya karta tha.

%5 Us ne un ko, aur, aur aisi vastuon ke kareegron ko ikatthe karke kaha; he manushyo, tum jante

ho, ki is kaam mein hamein kitna dhan milta hai.

26 Aur tum dekhte aur sunte ho, ki keval iphisus hi mein nahi, varan praay: sare aasiya mein yah
kah kahkar is Paulus ne bahut logon ko samjhaya aur bharmaya bhi hai, ki jo haath ki kareegri

hai, ve ishwar nahi.

27 Aur ab keval isi ek baat ka hi dar nahi, ki hamare is dhandhe ki pratishtha jati rahegi; varan yah
ki mahaan devi aritmis ka mandir tuchchh samjha jayega aur jise sara aasiya aur jagat poojta hai

uska mahatva bhi jata rahega.

28 Ve yah sunkar krodh se bhar gaye, aur chilla chillakar kahne lage, iphisyon ki aritmis mahaan

hai!

29 Aur sare nagar mein bada kolahal mach gaya aur logon ne gayus aur aristarkhus makiduniyon ko

jo Paulus ke sangi yatri the, pakad liya, aur ekichatt hokar rangshala mein daud gaye.
30 Jab Paulus ne logon ke paas bheetar jana chaha to chelon ne use jane na diya.

31 Aasiya ke hakimon mein se bhi uske kai mitron ne uske paas kahla bheja, aur binti ki, ki

rangshala mein jakar jokhim na uthana.

32 S0 koi kuchh chillaya, aur koi kuchh; kyonki sabha mein badi gadabdi ho rahi thi, aur bahut se
log to yah jante bhi nahi the ki ham kis liye ikatthe hue hain.

33 Tab unhonne sikandar ko, jis Yahudiyon ne khada kiya tha, bheed mein se aage badhaya, aur

sikandar haath se sain karke logon ke samhane uttar diya chahta tha.

34 Parantu jab unhonne jaan liya ki vah Yahudi hai, to sab ke sab ek shabd se koi do ghante tak

chillate rahe, ki iphisyon ki aritmis mahaan hai.



35 Tab nagar ke mantri ne logon ko shaant karke kaha; he iphisyon, kaun nahi janta, ki iphisyon ka

nagar badi devi aritmis ke mandir, aur jyoos ki or se giri hui moorat ka tahluaa hai.

36 So jab ki in baton ka khandan hi nahi ho sakta, to uchit hai, ki tum chupke raho; aur bina soche

vichare kuchh na karo.

37 Kyonki tum in manushyon ko laye ho, jo na mandir ke lootne vale hain, aur na hamari devi ke

nindak hain.

38 Yadi demetriyus aur uske sathi kareegron ko kisi se vivaad ho to kachahri khuli hain, aur hakim

bhi hain; ve ek doosre par nalish karein.

39 Parantu yadi tum kisi aur baat ke vishay mein kuchh poochhna chahte ho, to niyat sabha mein

phaisla kiya jayega.

40 Kyonki aaj ke balve ke karan ham par dosh lagaye jane ka dar hai, isliye ki is ka koi karan nahi, so

ham is bheed ke ikattha hone ka koi uttar na de sakenge.

41 Aur yah kah ke us ne sabha ko vida kiya.



Preriton ke kaam 20 Acts 20

! Jab hullad tham gaya, to Paulus ne chelon ko bulvakar samjhaya, aur un se vida hokar makiduniya

ki aur chal diya.
2 Aur us sare desh mein se hokar aur unhein bahut samjhakar, vah yoonaan mein aaya.

% Jab teen maheene rah kar jahaaj par sooriya ki or jane par tha, to Yahudi us ki ghaat mein lage,

isliye us ne yah salaah ki ki makiduniya hokar lot aaye.

4 Bireeya ke rpuroos ka putra sopatrus aur thissalooneekiyon mein se aristarkhus aur sikundus aur

dirbe ka gayus, timuthiyus, aur aasiya ka tukhikus aur truphimus aasiya tak uske saath ho liye.
® Ve aage jakar troaas mein hamari baat johte rahe.

® Aur ham akhmeeri roti ke dinon ke baad philippi se jahaaj par chadhkar paanch din mein troaas

mein un ke paas pahunche, aur saat din tak vahi rahe.

’ Saptaah ke pahile din jab ham roti todne ke liye ikatthe hue, to Paulus ne jo doosre din chale jane

par tha, un se batein ki, aur aadhi raat tak batein karta raha.
8 Jis atari par ham ikatthe the, us mein bahut deeye jal rahe the.

® Aur yootukhus naam ka ek javaan khidki par baitha huaa gahri neend se jhuk raha tha, aur jab
Paulus der tak batein karta raha to vah neend ke jhonke mein teesri atari par se gir pada, aur

mara huaa uthaya gaya.

10 Parantu Paulus utarkar us se lipat gaya, aur gale lagakar kaha; ghabrao nahi; kyonki uska praan

usi mein hai.

™ Aur oopar jakar roti todi aur khakar itni der tak un se batein karta raha, ki pau phat gai; phir vah

chala gaya.
12 Aur ve us ladke ko jeevit le aaye, aur bahut shanti pai.

13 Ham pahile se jahaaj par chadhkar assus ko is vichaar se aage gaye, ki vahan se ham Paulus ko

chadha lein kyonki us ne yah isliye thahraya tha, ki aap hi paidal jane vala tha.
14 JTab vah assus mein hamein mila to ham use chadhakar mitulene mein aaye.

15 Aur vahan se jahaaj kholkar ham doosre din khiyus ke samhane pahunche, aur agle din samus

mein lagaan kiya, phir doosre din meeletus mein aaye.

16 Kyonki Paulus ne iphisus ke paas se hokar jane ki thani thi, ki kahi aisa na ho, ki use aasiya mein
der lage; kyonki vah jaldi karta tha, ki yadi ho sake, to use pintekus ka din Yerushalem mein
kate.

7 Aur us ne meeletus se iphisus mein kahla bheja, aur kaleesiya ke pracheenon ko bulvaya.



18 Jab ve us ke paas aaye, to un se kaha, tum jante ho, ki pahile hi din se jab main aasiya mein

pahuncha, main har samay tumhare saath kis prakaar raha.

19 Arthaat badi deenta se, aur aansu baha bahakar, aur un pareekshaon mein jo Yahudiyon ke

shadyantra ke karan mujh par aa padi; main Prabhu ki seva karta hi raha.

20 Aur jo jo batein tumhare laabh ki thi, un ko batane aur logon ke samhane aur ghar ghar sikhane
se kabhi na jhijhka.

21 Varan Yahudiyon aur yoonaniyon ke samhane gavahi deta raha, ki Parmeshwar ki or man

phirana, aur hamare Prabhu Yeshu Masih par vishwaas karna chahiye.

22 Aur ab dekho, main aatma mein bandha huaa Yerushalem ko jata hoon, aur nahi janta, ki vahan

mujh par kya kya beetega

23 Keval yah ki pavitra aatma har nagar mein gavahi de dekar mujh se kahta hai, ki bandhan aur

klesh tere liye taiyaar hain.

24 Parantu main apne praan ko kuchh nahi samajhta: ki use priya janun, varan yah ki main apni
daud ko, aur us sevkai ko poori karun, jo main ne Parmeshwar ke anugrah ke susmachaar par

gavahi dene ke liye Prabhu Yeshu se pai hai.

25 Aur ab dekho, main janta hoon, ki tum sab jinmein main Parmeshwar ke rajya ka prachaar karta

phira, mera munh phir na dekhoge.
26 Isliye main aaj ke din tum se gavahi dekar kahta hoon, ki main sab ke lohu se nirdosh hoon.
27 Kyonki main Parmeshwar ki sari mansa ko tumhein poori reeti se banane se na jhijhka.

28 Tsliye apni aur poore jhund ki chauksi karo; jis se pavitra aatma ne tumhein adhyaksh thahraya

haij; ki tum Parmeshwar ki kaleesiya ki rakhvali karo, jise us ne apne lohu se mol liya hai.

29 Main janta hoon, ki mere jane ke baad phadne vale bhediye tum mein aayenge, jo jhund ko na

chhodenge.

30 Tumhare hi beech mein se bhi aise aise manushya uthenge, jo chelon ko apne peechhe kheench

lene ko tedhi medhi batein kahenge.

%1 Isliye jagte raho; aur smaran karo; ki main ne teen varsh tak raat din aansu baha baha kar, har ek

ko chitauni dena na chhoda.

32 Aur ab main tumhein Parmeshwar ko, aur uske anugrah ke vachan ko saump deta hoon; jo

tumhari unnati kar sakta hai, aur sab pavitron mein sajhi karke meeraas de sakta hai.
33 Main ne kisi ki chandi sone ya kapde ka lalach nahi kiya.

% Tum aap hi jante ho ki inhi hathon ne meri aur mere sathiyon ki aavashyaktayen poori ki.



5 Main ne tumhein sab kuchh karke dikhaya, ki is reeti se parishram karte hue nirbalon ko
sambhalna, aur Prabhu Yeshu ki batein smaran rakhna avashya hai, ki us ne aap hi kaha hai; ki

lene se dena dhanya hai.
36 Yah kahkar us ne ghutne teke aur un sab ke saath prarthana ki.
37 Tab ve sab bahut roye aur Paulus ke gale mein lipat kar use choomne lage.

38 Ve vishesh karke is baat ka shok karte the, jo us ne kahi thi, ki tum mera munh phir na dekhoge;

aur unhonne use jahaaj tak pahunchaya.

! Jab ham ne un se alag hokar jahaaj khola, to seedhe maarg se kos mein aaye, aur doosre din

roodus mein, aur vahan se patra mein.
2 Aur ek jahaaj pheeneeke ko jata huaa mila, aur us par chadhkar, use khol diya.

3 Jab kuprus dikhai diya, jo ham ne use bayen haath chhoda, aur sooriya ko chalkar soor mein utre;

kyonki vahan jahaaj ka bojh utarna tha.

4 Aur chelon ko pakar ham vahan saat din tak rahe: unhonne aatma ke sikhaye Paulus se kaha, ki

Yerushalem mein paanv na rakhna.

® Jab ve din poore ho gaye, to ham vahan se chal diye; or sab striyon aur balkon samet hamein

nagar ke bahar tak pahunchaya aur ham ne kinare par ghutne tekkar prarthana ki.
® Tab ek doosre se vida hokar, ham to jahaaj par chadhe, aur ve apne apne ghar laut gaye.

’ Jab ham soor se jalyatra poori karke patulimyis mein pahunche, aur bhaiyon ko namaskaar karke

un ke saath ek din rahe.

8 Doosre din ham vahan se chalkar kaisriya mein aaye, aur phileppus susmachaar pracharak ke

ghar mein jo saton mein se ek tha, jakar uske yahan rahe.
? Us ki chaar kunvari putriyan thi; jo bhavishyadwani karti thi.
10 Jab ham vahan bahut din rah chuke, to agbus naam ek bhavishyadwakta yahoodiya se aaya.

1 Us ne hamare paas aakar Paulus ka patka liya, aur apne haath paanv bandhakar kaha; pavitra
aatma yah kahta hai, ki jis manushya ka yah patka hai, us ko Yerushalem mein Yahudi isi reeti se

bandhenge, aur anyajatiyon ke haath mein saumpenge.
12 Jab ye batein suni, to ham aur vahan ke logon ne us se binti ki, ki Yerushalem ko na jaye.

13 Parantu Paulus ne uttar diya, ki tum kya karte ho, ki ro rokar mera man todte ho, main to Prabhu
Yeshu ke naam ke liye Yerushalem mein na keval bandhe jane hi ke liye varan marne ke liye bhi

taiyaar hoon.
14 Jab un se na mana to ham yah kahkar chup ho gaye; ki Prabhu ki ichchha poori ho.
15 Un dinon ke baad ham baandh chhaandh kar Yerushalem ko chal diye.

16 Kaisriya ke bhi kitne chele hamare saath ho liye, aur manason naam kuprus ke ek purane chele

ko saath le aaye, ki ham uske yahan tikein.
17 Jab ham Yerushalem mein pahunche, to bhai bade aanand ke saath ham se mile.

'8 Doosre din Paulus hamein lekar Yakub ke paas gaya, jahan sab pracheen ikatthe the.



19 Tab us ne unhein namaskaar karke, jo jo kaam Parmeshwar ne us ki sevkai ke dwara anyajatiyon

mein kiye the, ek ek karke sab bataya.

20 Unhonne yah sunkar Parmeshwar ki mahima ki, phir us se kaha; he bhai, tu dekhta hai, ki

Yahudiyon mein se kai hajaar ne vishwaas kiya hai; aur sab vyavastha ke liye dhun lagaye hain.

1 Aur un ko tere vishay mein sikhaya gaya hai, ki tu anyajatiyon mein rahne vale Yahudiyon ko
Musa se phir jane ko sikhata hai, aur kahta hai, ki na apne bachchon ka khatna karao aur na

reetiyon par chalo: so kya kiya jaye?
%2 Log avashya sunenge, ki tu aaya hai.

23 Isliye jo ham tujh se kahte hain, vah kar: hamare yahan chaar manushya hain, jinhonne mannat

mani hai.

24 Unhein lekar us ke saath apne aap ko shuddh kar; aur un ke liye kharcha de, ki ve sir mundayen:
tab sab jaan lenge, ki jo batein unhein tere vishay mein sikhai gai, un ki kuchh jad nahi hai

parantu tu aap bhi vyavastha ko mankar uske anusaar chalta hai.

%5 Parantu un anyajatiyon ke vishay mein jinhon ne vishwaas kiya hai, ham ne yah nirnay karke likh
bheja hai ki ve moorton ke samhane bali kiye hue maans se, aur lohu se, aur gala ghonte huon

ke maans se, aur vyabhichaar se, bache rahein.

26 Tab Paulus un manushyon ko lekar, aur doosre din un ke saath shuddh hokar mandir mein gaya,
aur bata diya, ki shuddh hone ke din, arthaat un mein se har ek ke liye chadhava chadhaye jane

tak ke din kab poore honge.

27 Jab ve saat din poore hone par the, to aasiya ke Yahudiyon ne Paulus ko mandir mein dekhkar

sab logon ko uksaya, aur yon chillakar us ko pakad liya.

28 Ki he istrayeliyon, sahayta karo; yah vahi manushya hai, jo logon ke, aur vyavastha ke, aur is
sthaan ke virodh mein har jagah sab logon ko sikhata hai, yahan tak ki yunaniyon ko bhi mandir

mein lakar us ne is pavitra sthaan ko apvitra kiya hai.

29 Unhonne to is se pahile truphimus iphisi ko uske saath nagar mein dekha tha, aur samajhte the,

ki Paulus use mandir mein le aaya hai.

30 Tab sare nagar mein kolahal mach gaya, aur log daudkar ikatthe hue, aur Paulus ko pakadkar

mandir ke bahar ghaseet laye, aur turant dwaar band kiye gaye.

31 Jab ve use maar dalna chahte the, to paltan ke sardaar ko sandesh pahuncha ki sare Yerushalem

mein kolahal mach raha hai.

32 Tab vah turant sipahiyon aur soobedaron ko lekar un ke paas neeche daud aaya; aur unhonne

paltan ke sardaar ko aur sipahiyon ko dekh kar Paulus ko marne peetne se haath uthaya.



33 Tab paltan ke sardaar ne paas aakar use pakad liya; aur do janjeeron se bandhane ki aagya dekar

poochhne laga, yah kaun hai, aur is ne kya kiya hai?

34 Parantu bheed mein se koi kuchh aur koi kuchh chillate rahe aur jab hullad ke mare theek

sachchai na jaan saka, to use gadh mein le jane ki aagya di.

35 Jab vah seedhi par pahuncha, to aisa huaa, ki bheed ke dabaav ke mare sipahiyon ko use uthakar

le jana pada.
% Kyonki logon ki bheed yah chillati hui uske peechhe padi, ki uska ant kar do.

37 Jab ve Paulus ko gadh mein le jane par the, to us ne paltan ke sardaar se kaha; kya mujhe aagya

hai ki main tujh se kuchh kahun us ne kaha; kya tu yoonani janta hai

38 Kya tu vah misri nahi, jo in dinon se pahile balvai bana kar chaar hajaar katarband logon ko
jangal mein le gaya?
39 Paulus ne kaha, main to tarsus ka Yahudi manushya hoon! Kilikiya ke prasiddh nagar ka nivasi

hoon: aur main tujh se binti karta hoon, ki mujhe logon se batein karne de.

40 Jab us ne aagya di, to Paulus ne seedhi par khade hokar logon ko haath se sain kiya: jab ve chup

ho gaye, to vah ibrani bhasha mein bolne laga, ki,

! He bhaiyon, aur pitro, mera pratyuttar suno, jo main ab tumhare samhane kahta hoon.
2 Ve yah sunkar ki vah ham se ibrani bhasha mein bolta hai, aur bhi chup rahe. Tab us ne kaha;

# Main to Yahudi manushya hoon, jo kilikiya ke tarsus mein janma; parantu is nagar mein
gamleeyel ke panvon ke paas baithkar padhaya gaya, aur baap dadon ki vyavastha ki theek reeti

par sikhaya gaya; aur Parmeshwar ke liye aisi dhun lagaye tha, jaise tum sab aaj lagaye ho.

4 Aur main ne puroosh aur stri donon ko baandh bandhakar, aur bandeegrih mein daal dalkar, is

panth ko yahan tak sataya, ki unhein marva bhi dala.

® Is baat ke liye mahayajak aur sab purniye gavaah hain; ki un mein se main bhaiyon ke naam par
chitthiyan lekar damishk ko chala ja raha tha, ki jo vahan hon unhein bhi dand dilane ke liye

bandhakar Yerushalem mein laun.

® Jab main chalte chalte damishk ke nikat pahuncha, to aisa huaa ki dophar ke lagbhag ekayek ek

badi jyoti aakaash se mere charon or chamki.

" Aur main bhoomi par gir pada: aur yah shabd suna, ki he shaool, he shaool, tu mujhe kyon satata

hai? Main ne uttar diya, ki he Prabhu, tu kaun hai?
8 Us ne mujh se kaha; main Yeshu nasri hoon, jis tu satata hai.
? Aur mere sathiyon ne jyoti to dekhi, parantu jo mujh se bolta tha uska shabd na suna.

10 Tab maine kaha; he Prabhu main kya karun Prabhu ne mujh se kaha; uthkar damishk mein ja,

aur jo kuchh tere karne ke liye thahraya gaya hai vahan tujh se sab kah diya jayega.

™ Jab us jyoti ke tej ke mare mujhe kuchh dikhai na diya, to main apne sathiyon ke haath pakde

hue damishk mein aaya.

2 Aur hananyaah naam ka vyavastha ke anusaar ek bhakt manushya, jo vahan ke rahne vale sab

Yahudiyon mein sunaam tha, mere paas aaya.

13 Aur khada hokar mujh se kaha; he bhai shaool phir dekhne lag: usi ghadi mere netra khul gaye

aur main ne use dekha.

14 Tab us ne kaha; hamare baap dadon ke Parmeshwar ne tujhe isliye thahraya hai, ki tu us ki

ichchha ko jane, aur us dharmi ko dekhe, aur uske munh se batein sune.

15 Kyonki tu us ki or se sab manushyon ke samhane un baton ka gavaah hoga, jo tu ne dekhi aur

suni hain.
16 Ab kyon der karta hai? Uth, baptisma le, aur uska naam lekar apne papon ko dho daal.

17 Jab main phir Yerushalem mein aakar mandir mein prarthana kar raha tha, to besudh ho gaya.



18 Aur us ne dekha ki mujh se kahta hai; jaldi karke Yerushalem se jhat nikal ja: kyonki ve mere

vishay mein teri gavahi na manenge.

19 Main ne kaha; he Prabhu ve to aap jante hain, ki main tujh par vishwaas karne valon ko

bandeegrih mein dalta aur jagah jagah aaradhnalay mein pitvata tha.

20 Aur jab tere gavaah stiphnus ka lohu bahaya ja raha tha tab main bhi vahan khada tha, aur is baat

mein sahmat tha, aur uske ghatkon ke kapdon ki rakhvali karta tha.
21 Aur us ne mujh se kaha, chala ja: kyonki main tujhe anyajatiyon ke paas door door bhejoonga.

22 Ve is baat tak us ki sunte rahe; tab oonche shabd se chillaye, ki aise manushya ka ant karo; uska

jeevit rahta uchit nahi.
23 Jab ve chillate aur kapde phenkte aur aakaash mein dhool udate the;

24 To paltan ke soobedaar ne kaha; ki ise gadh mein le jao; aur kode maar kar jancho, ki main janun

ki log kis karan uske virodh mein aisa chilla rahe hain.

25 Jab unhonne use tasmon se bandha to Paulus ne us soobedaar se jo paas khada tha kaha, kya yah

uchit hai, ki tum ek romi manushya ko, aur vah bhi bina doshi thahraye hue kode maro?

26 Soobedaar ne yah sunkar paltan ke sardaar ke paas jakar kaha; tu yah kya karta hai? Yah to romi
hai.

27 Tab paltan ke sardaar ne uske paas aakar kaha; mujhe bata, kya tu romi hai? Us ne kaha, han.

%8 Yah sunkar paltan ke sardaar ne kaha; ki main ne romi hone ka pad bahut roopye dekar paya hai:

Paulus ne kaha, main to janm se romi hoon.

29 Tab jo log use janchne par the, ve turant uske paas se hat gaye; aur paltan ka sardaar bhi yah

jankar ki yah romi hai, aur main ne use bandha hai, dar gaya.

30 Doosre din vah theek theek janne ki ichchha se ki Yahudi us par kyon dosh lagate hain, uske
bandhan khol diye; aur mahayajkon aur sari mahasbha ko ikatthe hone ki aagya di, aur Paulus

ko neeche le jakar un ke samhane khada kar diya.

! Paulus ne mahasbha ki or takatki lagakar dekha, aur kaha, he bhaiyon, main ne aaj tak

Parmeshwar ke liye bilkul sachche vivek se jeevan bitaya.

2 Hananyaah mahayajak ne, un ko jo uske paas khade the, uske moonh par thappad marne ki aagya
di.

% Tab Paulus ne us se kaha; he choona phiri hui bheet, Parmeshwar tujhe marega: tu vyavastha ke

anusaar mera nyaay karne ko baitha hai, aur phir kya vyavastha ke virooddh mujhe marne ki

aagya deta hai?
“ Jo paas khade the, unhonne kaha, kya tu Parmeshwar ke mahayajak ko bura kahta hai?

® Paulus ne kaha; he bhaiyon, main nahi janta tha, ki yah mahayajak hai; kyonki likha hai, ki apne

logon ke pradhaan ko bura na kah.

® Tab Paulus ne yah jankar, ki kitne sadooki aur kitne phareesi hain, sabha mein pukarkar kaha, he
bhaiyon, main phareesi aur phareesiyon ke vansh ka hoon, mare huon ki aasha aur punrutthaan

ke vishay mein mera mukaddama ho raha hai.

’ Jab us ne yah baat kahi to phareesiyon aur sadookiyon mein jhagda hone laga; aur sabha mein
phoot pad gai.
8 Kyonki sadooki to yah kahte hain, ki na punrutthaan hai, na swargadoot aur na aatma hai;

parantu phareesi donon ko mante hain.

° Tab bada halla macha aur kitne shastri jo phareesiyon ke dal ke the, uthkar yon kah kar jhagadne
lage, ki ham is manushya mein kuchh burai nahi pate; aur yadi koi aatma ya swargadoot us se
bola hai to phir kya?

10 Jab bahut jhagda huaa, to paltan ke sardaar ne is dar se ki ve Paulus ke tukde tukde na kar dalein

paltan ko aagya di, ki utarkar us ko un ke beech mein se barbas nikalo, aur gadh mein le aao.

1 Usi raat Prabhu ne uske paas aa khade hokar kaha; he Paulus, dhadhas baandh; kyonki jaisi tu ne

Yerushalem mein meri gavahi di, vaisi hi tujhe rom mein bhi gavahi deni hogi.

12 Jab din huaa, to Yahudiyon ne eka kiya, aur shapath khai ki jab tak ham Paulus ko maar na

dalein, tab tak khanye ya peeyen to ham par dhikkaar.
'3 Jinhon ne aapas mein yah shapath khai thi, ve chalees janon ke oopar the.

14 Unhonne mahayajkon aur purniyon ke paas aakar kaha, ham ne yah thana hai; ki jab tak ham

Paulus ko maar na dalein, tab tak yadi kuchh chakhein bhi, to ham par dhikkaar par hai.

15 Isliye ab mahasbha samet paltan ke sardaar ko samjhao, ki use tumhare paas le aaye, mano ki

tum uske vishay mein aur bhi theek jaanch karna chahte ho, aur ham uske pahunchne se pahile



hi use maar dalne ke liye taiyaar rahenge.

16 Aur Paulus ke bhanje na suna, ki ve us ki ghaat mein hain, to gadh mein jakar Paulus ko sandesh

diya.

7 Paulus ne soobedaron mein se ek ko apne paas bulakar kaha; is javaan ko paltan ke sardaar ke

paas le jao, yah us se kuchh kahna chahta hai.

18 So us ne us ko paltan ke sardaar ke paas le jakar kaha; Paulus bandhue ne mujhe bulakar binti ki,

ki yah javaan paltan ke sardaar se kuchh kahna chahta hai; use uske paas le ja.

19 Paltan ke sardaar ne uska haath pakadkar, aur alag le jakar poochha; mujh se kya kahna chahta

hai?

20 Us ne kaha; Yahudiyon ne eka kiya hai, ki tujh se binti karein, ki kal Paulus ko mahasbha mein

laye, mano tu aur theek se us ki jaanch karna chahta hai.

21 Parantu un ki mat manna, kyonki un mein se chalees ke oopar manushya us ki ghaat mein hain,
jinhon ne yah thaan liya hai, ki jab tak ham Paulus ko maar na dalein, tab tak khayen, peeyen, to

ham par dhikkaar; aur abhi ve taiyaar hain aur tere vachan ki aas dekh rahe hain.

%2 Tab paltan ke sardaar ne javaan ko yah aagya dekar vida kiya, ki kisi se na kahna ki tu ne mujh ko

ye batein batai hain.

23 Aur do soobedaron ko bulakar kaha; do sau sipahi, sattar savaar, aur do sau bhalait, pahar raat

beete kaisriya ko jane ke liye taiyaar kar rakho.

24 Aur Paulus ki savari ke liye ghode taiyaar rakho ki use pheliks hakim ke paas kushal se pahuncha

dein.
25 Us ne is prakaar ki chitthi bhi likhi;
26 Mahapratapi pheliks hakim ko klaudiyus loosiyaas ko namaskaar;

27 Is manushya ko Yahudiyon ne pakadkar maar dalna chaha, parantu jab main ne jana ki romi hai,

to paltan lekar chhuda laya.

8 Aur main janna chahta tha, ki ve us par kis karan dosh lagate hain, isliye use un ki mahasbha

mein le gaya.

29 Tab main ne jaan liya, ki ve apni vyavastha ke vivadon ke vishay mein us par dosh lagate hain,

parantu maar dale jane ya bandhe jane ke yogya us mein koi dosh nahi.

30 Aur jab mujhe bataya gaya, ki ve is manushya ki ghaat mein lage hain to main ne turant us ko

tere paas bhej diya; aur muddaiyon ko bhi aagya di, ki tere samhane us par nalish karein.
31 S0 jaise sipahiyon ko aagya di gai thi vaise hi Paulus ko lekar raton-raat antipatris mein laye.

32 Doosre din ve savaron ko uske saath jane ke liye chhodkar aap gadh ko laute.



33 Unhonne kaisriya mein pahunchkar hakim ko chitthi di: aur Paulus ko bhi uske samhane khada

kiya.
34 Us ne padhkar poochha yah kis desh ka hai?

35 Aur jab jaan liya ki kilkiya ka hai; to us se kaha; jab tere muddai bhi aayegein, to main tera

mukaddama karoonga: aur us ne use herodes ke kile mein, pahre mein rakhne ki aagya di.

! Paanch din ke baad hananyaah mahayajak kai purniyon aur tirtullus naam kisi vakeel ko saath

lekar aaya; unhonne hakim ke samhane Paulus par nalish ki.

2 Jab vah bulaya gaya to tirtullus us par dosh lagakar kahne laga, ki, he mahapratapi pheliks, tere
dwara hamein jo bada kushal hota hai; aur tere prabandh se is jati ke liye kitni buraiyan

sudharti jati hain.
® Is ko ham har jagah aur har prakaar se dhanyavaad ke saath mante hain.

4 Parantu isliye ki tujhe aur dukh nahi dena chahta, main tujh se binti karta hoon, ki kripa karke

hamari do ek batein sun le.

® Kyonki ham ne is manushya ko upadravi aur jagat ke sare Yahudiyon mein balva karane vala, aur

nasriyon ke kupanth ka mukhiya paya hai.

® Us ne mandir ko ashuddh karna chaha, aur ham ne use pakad liya. [ hamne use apni vyavastha ke

anusaar dand diya hota;
’ Parantu paltan ke sardaar loosiyaas ne use zabardasti hamare haath se chheen liya,

8 Aur muddaiyon ko tere samne aane ki aagya di. ] in sab baton ko jin ke vishay mein ham us par

dosh lagate hain, tu aap hi us ko jaanch kar ke jaan lega.
? Yahudiyon ne bhi uska saath dekar kaha, ye batein isi prakaar ki hain.

10 Tab hakim ne Paulus ko bolne ke liye sain kiya to us ne uttar diya, main yah jankar ki tu bahut

varshon se is jati ka nyaay karta hai, aanand se apna pratyuttar deta hoon.

™ Tu aap jaan sakta hai, ki jab se main Yerushalem mein bhajan karne ko aaya, mujhe barah din se

oopar nahi hue.

2 Aur unhonne mujhe na mandir mein na sabha ke gharon mein, na nagar mein kisi se vivaad

karte ya bheed lagate paya.

13 Aur na to ve un baton ko, jin ka ve ab mujh par dosh lagate hain, tere samhane sach thahra sakte

hain.

14 Parantu yah main tere samhane maan leta hoon, ki jis panth ko ve kupanth kahte hain, usi ki
reeti par main apne baap dadon ke Parmeshwar ki seva karta hoon: aur jo batein vyavastha aur

bhavishyadwaktaon ki pustakon mein likhi hai, un sab ki prateeti karta hoon.

5 Aur Parmeshwar se aasha rakhta hoon jo ve aap bhi rakhte hain, ki dharmi aur adharmi donon

ka ji uthna hoga.

16 Is se main aap bhi yatn karta hoon, ki Parmeshwar ki, aur manushyon ki or mera vivek sada

nirdosh rahe.



17 Bahut varshon ke baad main apne logon ko daan pahunchane, aur bhent chadhane aaya tha.

'8 Unhonne mujhe mandir mein, shuddh dasha mein bina bheed ke saath, aur bina danga karte

hue is kaam mein paya - han aasiya ke kai Yahudi the - un ko uchit tha,
19 Ki yadi mere virodh mein un ki koi baat ho to yahan tere samhane aakar mujh par dosh lagate.

20 Ya ye aap hi kahein, ki jab main mahasbha ke samhane khada tha, to unhonne mujh se kaun sa
apraadh paya?
21 Is ek baat ko chhod jo main ne un ke beech mein khade hokar pukaar kar kaha tha, ki mare huon

ke ji uthne ke vishay mein aaj mera tumhare samhane mukaddama ho raha hai.

22 Pheliks ne jo is panth ki batein theek theek janta tha, unhein yah kahkar taal diya, ki jab paltan

ka sardaar loosiyaas aayega, to tumhari baat ka nirnay karoonga.

23 Aur soobedaar ko aagya di, ki Paulus ko sukh se rakhkar rakhvali karna, aur uske mitron mein se

kisi ko bhi us ki seva karne se na rokna.

24 Kitne dinon ke baad pheliks apni patni drusilla ko, jo yahoodini thi, saath lekar aaya; aur Paulus

ko bulvakar us vishwaas ke vishay mein jo Masih Yeshu par hai, us se suna.

25 Aur jab vah dharm aur sanyam aur aane vale nyaay ki charcha karta tha, to pheliks ne bhaymaan

hokar uttar diya, ki abhi to ja: avsar pakar main tujhe phir bulaoonga.

26 Use Paulus se kuchh roopye milne ki bhi aas thi; isliye aur bhi bula bulakar us se batein kiya

karta tha.

27 Parantu jab do varsh beet gaye, to purikyus phestus pheliks ki jagah par aaya, aur pheliks
Yahudiyon ko khush karne ki ichchha se Paulus ko bandhuaa chhod gaya.



Preriton ke kaam 25 Acts 25

! Phestus us praant mein pahunchkar teen din ke baad kaisriya se Yerushalem ko gaya.
2 Tab mahayajkon ne, aur Yahudiyon ke bade logon ne, uske samhane Paulus ki nalish ki.

3 Aur use se binti karke uske virodh mein yah var chaha, ki vah use Yerushalem mein bulvaye,

kyonki ve use raste hi mein maar dalne ki ghaat lagaye hue the.
“ Phestus ne uttar diya, ki Paulus kaisriya mein pahre mein hai, aur main aap jald vahan aaoonga.

® Phir kaha, tum se jo adhikaar rakhte hain, ve saath chalein, aur yadi is manushya ne kuchh

anuchit kaam kiya hai, to us par dosh lagayen.

® Aur un ke beech koi aath das din rahkar vah kaisriya gaya: aur doosre din nyaay aasan par

baithkar Paulus ke lane ki aagya di.

’ Jab vah aaya, to jo Yahudi Yerushalem se aaye the, unhonne aas paas khade hokar us par bahutere

bhari dosh lagaye, jin ka pramaan ve nahi de sakte the.

8 Parantu Paulus ne uttar diya, ki main ne na to Yahudiyon ki vyavastha ka aur na mandir ka, aur na

kaisar ka kuchh apraadh kiya hai.

° Tab phestus ne Yahudiyon ko khush karne ki ichchha se Paulus ko uttar diya, kya tu chahta hai ki

Yerushalem ko jaye; aur vahan mere samhane tera yah mukaddama tay kiya jaye?

19 Paulus ne kaha; main kaisar ke nyaay aasan ke samhane khada hoon: mere mukaddamein ka
yahi phaisla hona chahiye: jaisa tu achchhi tarah janta hai, Yahudiyon ka main ne kuchh
apraadh nahi kiya.

" Yadi apradhi hoon aur maar dale jane yogya koi kaam kiya hai; to marne se nahi mukarta;
parantu jin baton ka ye mujh par dosh lagate hain, yadi un mein se koi baat sach na thahre, to

koi mujhe un ke haath nahi saump sakta: main kaisar ki dohai deta hoon.

12 Tab phestus ne mantriyon ki sabha ke saath batein karke uttar diya, tu ne kaisar ki dohai di hai,

tu kaisar ke paas jayega.

13 Aur kuchh din beetne ke baad agrippa raja aur birneeke ne kaisriya mein aakar phestus se bhent
ki.

4 Aur un ke bahut din vahan rahne ke baad phestus ne Paulus ki katha raja ko batai; ki ek

manushya hai, jise pheliks bandhuaa chhod gaya hai.

15 Jab main Yerushalem mein tha, to mahayajak aur Yahudiyon ke purniyon ne us ki nalish ki; aur

chaha, ki us par dand ki aagya di jaye.

16 Parantu main ne un ko uttar diya, ki romiyon ki yah reeti nahi, ki kisi manushya ko dand ke liye

saump dein, jab tak muddaalaih ko apne muddaiyon ke aamne samne khade hokar dosh ke



uttar dene ka avsar na mile.

7 So jab ve yahan ikatthe hue, to main ne kuchh der na ki, parantu doosre hi din nyaay aasan par

baithkar, us manushya ko lane ki aagya di.

18 Jab uske muddai khade hue, to unhonne aisi buri baton ka dosh nahi lagaya, jaisa main samajhta

tha.

19 Parantu apne mat ke, aur Yeshu naam kisi manushya ke vishay mein jo mar gaya tha, aur Paulus

us ko jeevit batata tha, vivaad karte the.

20 Aur main uljhan mein tha, ki in baton ka pata kaise lagaun isliye main ne us se poochha, kya tu

Yerushalem jayega, ki vahan in baton ka phaisla ho?

21 Parantu jab Paulus ne dohai di, ki mere mukaddamein ka phaisla maharajadhiraaj ke yahan ho;

to main ne aagya di, ki jab tak use kaisar ke paas na bhejun, us ki rakhvali ki jaye.

22 Tab agrippa ne phestus se kaha, main bhi us manushya ki sunna chahta hoon: us ne kaha, tu kal

sun lega.

23 So doosre din, jab agrippa aur birneeke badi dhoomdhaam se aakar paltan ke sardaron aur

nagar ke bade logon ke saath darbaar mein pahunche, to phestus ne aagya di, ki ve Paulus ko le

aayen.

24 Phestus ne kaha; he maharaja agrippa, aur he sab manushyon jo yahan hamare saath ho, tum is
manushya ko dekhte ho, jis ke vishay mein sare Yahudiyon ne Yerushalem mein aur yahan bhi

chilla chillakar mujh se binti ki, ki is ka jeevit rahna uchit nahi.

25 Parantu main ne jaan liya, ki us ne aisa kuchh nahi kiya ki maar dala jaye; aur jab ki us ne aap hi

maharajadhiraaj ki dohai di, to main ne use bhejne ka upaay nikala.

26 Parantu main ne uske vishay mein koi theek baat nahi pai ki apne swami ke paas likhun, isliye
main use tumhare samhane aur vishesh karke he maharaja agrippa tere samhane laya hoon, ki

janchne ke baad mujhe kuchh likhne ko mile.

27 Kyonki bandhue ko bhejna aur jo dosh us par lagaye gaye, unhein na batana, mujhe vyarth

samajh padta hai.



Preriton ke kaam 26 Acts 26

! Agrippa ne Paulus se kaha; tujhe apne vishay mein bolne ki aagya hai: tab Paulus haath badhakar

uttar dene laga, ki,

% He raja agrippa, jitni baton ka Yahudi mujh par dosh lagate hain, aaj tere samhane un ka uttar

dene mein main apne ko dhanya samajhta hoon.

% Vishesh karke isliye ki tu Yahudiyon ke sab vyavharon aur vivadon ko janta hai, so main binti

karta hoon, dheeraj se meri sun le.

4 Jaisa mera chaal chalan aarambh se apni jati ke beech aur Yerushalem mein tha, yah sab Yahudi

jante hain.

® Ve yadi gavahi dena chahte hain, to aarambh se mujhe pahichante hain, ki main phareesi hokar

apne dharm ke sab se khare panth ke anusaar chala.

® Aur ab us pratigya ki aasha ke karan jo Parmeshwar ne hamare baap dadon se ki thi, mujh par

mukaddama chal raha hai.

’ Usi pratigya ke poore hone ki aasha lagaye hue, hamare barhon gotra apne sare man se raat din
Parmeshwar ki seva karte aaye hain: he raja, isi aasha ke vishay mein Yahudi mujh par dosh

lagate hain.

8 Jab ki Parmeshwar mare huon ko jilata hai, to tumhare yahan yah baat kyon vishwaas ke yogya
nahi samjhi jati?
® Main ne bhi samjha tha ki Yeshu nasri ke naam ke virodh mein mujhe bahut kuchh karna

chahiye.

10 Aur main ne Yerushalem mein aisa hi kiya; aur mahayajkon se adhikaar pakar bahut se pavitra
logon ko bandeegrih mein daal, aur jab ve maar dale jate the, to main bhi un ke virodh mein

apni sammati deta tha.

1 Aur har aaradhnalay mein main unhein tadna dila dilakar Yeshu ki ninda karvata tha, yahan tak

ki krodh ke mare aisa pagal ho gaya, ki bahar ke nagron mein bhi jakar unhein satata tha.
12 Isi dhun mein jab main mahayajkon se adhikaar aur parvana lekar damishk ko ja raha tha.

13 To he raja, maarg mein dophar ke samay main ne aakaash se soorya ke tej se bhi badhkar ek jyoti

apne aur apne saath chalne valon ke charon or chamakti hui dekhi.

4 Aur jab ham sab bhoomi par gir pade, to main ne ibrani bhasha mein, mujh se yah kahte hue yah

shabd suna, ki he shaool, he shaool, tu mujhe kyon satata hai? Paine par laat marna tere liye
kathin hai.

15 Main ne kaha, he Prabhu tu kaun hai? Prabhu ne kaha, main Yeshu hoon: jise tu satata hai.



16 Parantu tu uth, apne panvon par khada ho; kyonki main ne tujhe isliye darshan diya hai, ki tujhe
un baton ka bhi sevak aur gavaah thahraun, jo tu ne dekhi hain, aur un ka bhi jin ke liye main

tujhe darshan doonga.

7 Aur main tujhe tere logon se aur anyajatiyon se bachata rahoonga, jin ke paas main ab tujhe

isliye bhejta hoon.

18 Ki tu un ki aankhe khole, ki ve andhkaar se jyoti ki or, aur Shaitan ke adhikaar se Parmeshwar ki
or phirein; ki papon ki kshama, aur un logon ke saath jo mujh par vishwaas karne se pavitra kiye

gaye hain, meeraas payen.
19 S0 he raja agrippa, main ne us swargeeya darshan ki baat na tali.

20 Parantu pahile damishk ke, phir Yerushalem ke rahne valon ko, tab yahoodiya ke sare desh mein
aur anyajatiyon ko samjhata raha, ki man phirao aur Parmeshwar ki or phir kar man phiraav ke

yogya kaam karo.
21 In baton ke karan Yahudi mujhe mandir mein pakad ke maar dalne ka yatn karte the.

%2 So Parmeshwar ki sahayta se main aaj tak bana hoon aur chhote bade sabhi ke samhane gavahi
deta hoon aur un baton ko chhod kuchh nahi kahta, jo bhavishyadwaktaon aur Musa ne bhi

kaha ki hone vali hain.

23 Ki Masih ko dukh uthana hoga, aur vahi sab se pahile mare huon mein se ji uthkar, hamare

logon mein aur anyajatiyon mein jyoti ka prachaar karega.

24 Jab vah is reeti se uttar de raha tha, to phestus ne oonche shabd se kaha; he Paulus, tu pagal hai:

bahut vidya ne tujhe pagal kar diya hai.

25 Parantu us ne kaha; he mahapratapi phestus, main pagal nahi, parantu sachchai aur buddhi ki

batein kahta hoon.

26 Raja bhi jis ke samhane main nidar hokar bol raha hoon, ye batein janta hai, aur mujhe prateeti

hai, ki in baton mein se koi us se chhipi nahi, kyonki yah ghatna to kone mein nahi hui.

%" He raja agrippa, kya tu bhavishyadwaktaon ki prateeti karta hai? Han, main janta hoon, ki tu

prateeti karta hai.
28 Ab agrippa ne Paulus se kaha tu thode hi samjhane se mujhe maseehi banana chahta hai?

29 Paulus ne kaha, Parmeshwar se meri prarthana yah hai ki kya thode mein, kya bahut mein, keval
tu hi nahi, parantu jitne log aaj meri sunte hain, in bandhanon ko chhod ve mere samaan ho

jayen.
%0 Tab raja aur hakim aur birneeke aur un ke saath baithne vale uth khade hue.

31 Aur alag jakar aapas mein kahne lage, yah manushya aisa to kuchh nahi karta, jo mrityu ya

bandhan ke yogya ho.



32 Agrippa ne phestus se kaha; yadi yah manushya kaisar ki dohai na deta, to chhoot sakta tha.



Preriton ke kaam 27 Acts 27

! Jab yah thahraya gaya, ki ham jahaaj par italiya ko jayen, to unhonne Paulus aur kitne aur

bandhuon ko bhi yooliyus naam augustus ki paltan ke ek soobedaar ke haath saump diya.

2 Aur adramuttiyum ke ek jahaaj par jo aasiya ke kinare ki jaghon mein jane par tha, chadhkar ham

ne use khol diya, aur aristarkhus naam thissaluneeke ka ek makidooni hamare saath tha.

® Doosre din ham ne saida mein langar dala aur yooliyus ne Paulus par kripa karke use mitron ke

yahan jane diya ki uska satkaar kiya jaye.
“ Vahan se jahaaj kholkar hava virooddh hone ke karan ham kuprus ki aad mein hokar chale.
® Aur kilikiya aur pamphooliya ke nikat ke samudra mein hokar loosiya ke moora mein utre.

® Vahan soobedaar ko sikandariya ka ek jahaaj italiya jata huaa mila, aur us ne hamein us par
chadha diya.

" Aur jab ham bahut dinon tak dheere dheere chalkar kathinta se kanidus ke samhane pahunche,
to isliye ki hava hamein aage badhne na deti thi, salmone ke samhane se hokar krete ki aad

mein chale.

8 Aur uske kinare kinare kathinta se chalkar shubh langarbari naam ek jagah pahunche, jahan se

lasya nagar nikat tha.

? Jab bahut din beet gaye, aur jal yatra mein jokhim isliye hoti thi ki upvaas ke din ab beet chuke

the, to Paulus ne unhein yah kahkar samjhaya.

10 Ki he sajzano mujhe aisa jaan padta hai, ki is yatra mein vipatti aur bahut hani na keval maal aur

jahaaj ki varan hamare pranon ki bhi hone vali hai.
1 Parantu soobedaar ne Paulus ki baton se manjhi aur jahaaj ke swami ki badhkar mani.

12 Aur vah bandar sthaan jada katne ke liye achchha na tha; isliye bahuton ka vichaar huaa, ki
vahan se jahaaj kholkar yadi kisi reeti se ho sake, to pheeniks mein pahunchkar jada katein: yah

to krete ka ek bandar sthaan hai jo dakkhin-pachchhim aur uttar-pachchhim ki or khulta hai.

13 Jab kuchh kuchh dakkhini hava bahne lagi, to yah samajhkar ki hamara matlab poora ho gaya,

langar uthaya aur kinara dhare hue krete ke paas se jane lage.
14 Parantu thodi der mein vahan se ek badi aandhi uthi, jo yoorkuleen kahlati hai.

15 Jab yah jahaaj par lagi, tab vah hava ke samhane thahar na saka, so ham ne use bahne diya, aur

isi tarah bahte hue chale gaye.

16 Tab kauda naam ek chhote se tapu ki aad mein bahte bahte ham kathinta se dongi ko vash me

kar sake.



17 Mallahon ne use uthakar, anek upaay karke jahaaj ko neeche se bandha, aur suritas ke chorbalu

par tik jane ke bhay se paal aur samaan utaar kar, bahte hue chale gaye.

18 Aur jab ham ne aandhi se bahut hichkole aur dhakke khaye, to doosre din ve jahaaj ka maal

phenkne lage. Aur teesre din unhonne apne hathon se jahaaj ka samaan phenk diya.
19 Aur teesre din unhonne apne hathon se jahaaj ka samaan phenk diya.

20 Aur jab bahut dinon tak na soorya na tare dikhai diye, aur badi aandhi chal rahi thi, to ant mein

hamare bachne ki sari aasha jati rahi.

21 Jab ve bahut upvaas kar chuke, to Paulus ne un ke beech mein khada hokar kaha; he logo,

chahiye tha ki tum meri baat mankar, krete se na jahaaj kholte aur na yah vipat aur hani uthate.

22 Parantu ab main tumhein samjhata hoon, ki dhadhas bandhoj; kyonki tum mein se kisi ke praan

ki hani na hogi, keval jahaaj ki.

23 Kyonki Parmeshwar jis ka main hoon, aur jis ki seva karta hoon, uske swargadoot ne aaj raat

mere paas aakar kaha.

24 He Paulus, mat dar; tujhe kaisar ke samhane khada hona avashya hai: aur dekh, Parmeshwar ne

sab ko jo tere saath yatra karte hain, tujhe diya hai.

%5 Isliye, he sajzanon dhadhas bandho; kyonki main Parmeshwar ki prateeti karta hoon, ki jaisa

mujh se kaha gaya hai, vaisa hi hoga.
26 Parantu hamein kisi tapu par ja tikna hoga.

27 Jab chaudahvi raat hui, aur ham adriya samudra mein takrate phirte the, to aadhi raat ke nikat

mallahon ne atkal se jana, ki ham kisi desh ke nikat pahunch rahe hain.

28 Aur thaah lekar unhonne bees pursa gahra paya aur thoda aage badhkar phir thaah li, to
pandrah pursa paya.

29 Tab patthareeli jaghon par padne ke dar se unhonne jahaaj ki pichhadi chaar langar dale, aur

bhor ka hona manate rahe.

30 Parantu jab mallaah jahaaj par se bhagna chahte the, aur galhi se langar dalne ke bahane dongi

samudra mein utaar di.

31 To Paulus ne soobedaar aur sipahiyon se kaha; yadi ye jahaaj par na rahein, to tum nahi bach

sakte.
32 Tab sipahiyon ne rasse katkar dongi gira di.

33 Jab bhor hone par thi, to Paulus ne yah kahke, sab ko bhojan karne ko samjhaya, ki aaj chaudah
din hue ki tum aas dekhte dekhte bhookhe rahe, aur kuchh bhojan na kiya.



34 Isliye tumhein samjhata hoon; ki kuchh kha lo, jis se tumhara bachaav ho; kyonki tum mein se

kisi ke sir par ek baal bhi na girega.

35 Aur yah kahkar us ne roti lekar sab ke samhane Parmeshwar ka dhanyavaad kiya; aur todkar

khane laga.
36 Tab ve sab bhi dhadhas bandhakar bhojan karne lage.
37 Ham sab milkar jahaaj par do sau chhihattar jan the.
38 Jab ve bhojan karke tript hue, to genhu ko samudra mein phenk kar jahaaj halka karne lage.

39 Jab bihaan huaa, to unhonne us desh ko nahi pahichana, parantu ek khadi dekhi jis ka chauras

kinara tha, aur vichaar kiya, ki yadi ho sake, to isi par jahaaj ko tikayen.

40 Tab unhonne langron ko kholkar samudra mein chhod diya aur usi samay patvaron ke bandhan

khol diye, aur hava ke samhane agla paal chadhakar kinare ki or chale.

41 Parantu do samudra ke sangam ki jagah padkar unhonne jahaaj ko tikaya, aur galhi to dhakka

khakar gad gai, aur tal na saki; parantu pichhadi lahron ke bal se tootne lagi.

42 Tab sipahiyon ka yah vichaar huaa, ki bandhuon ko maar dalein; aisa na ho, ki koi tair ke nikal

bhage.

43 Parantu soobedaar ne Paulus ko bachane ko ichchha se unhein is vichaar se roka, aur yah kaha,

ki jo tair sakte hain, pahile koodkar kinare par nikal jayen.

4 Aur baki koi patron par, aur koi jahaaj ki aur vastuon ke sahare nikal jayen, aur is reeti se sab koi

bhoomi par bach nikle.

! Jab ham bach nikle, to jana ki yah tapu milite kahlata hai.

2 Aur un jangli logon ne ham par anokhi kripa ki; kyonki menh ke karan jo baras raha tha aur jade

ke karan unhonne aag sulgakar ham sab ko thahraya.

% Jab Paulus ne lakdiyon ka gattha batorkar aag par rakha, to ek saamp aanch pakar nikla aur uske

haath se lipat gaya.

4 Jab un jangliyon ne saamp ko uske haath mein latke hue dekha, to aapas mein kaha; sachmuch
yah manushya hatyara hai, ki yadyapi samudra se bach gaya, taubhi nyaay ne jeevit rahne na

diya.
® Tab us ne saamp ko aag mein jhatak diya, aur use kuchh hani na pahunchi.

® Parantu ve baat johte the, ki vah sooj jayega, ya ekayek gir ke mar jayega, parantu jab ve bahut der
tak dekhte rahe, aur dekha, ki uska kuchh bhi nahi bigda, to aur hi vichaar kar kaha; yah to koi
devta hai.

’ Us jagah ke aaspaas publiyus naam us tapu ke pradhaan ki bhoomi thi: us ne hamein apne ghar le

jakar teen din mitra bhaav se pahunai ki.

& Publiyus ka pita jwar aur aanv lohu se rogi pada tha: so Paulus ne uske paas ghar mein jakar

prarthana ki, aur us par haath rakhkar use changa kiya.
? Jab aisa huaa, to us tapu ke baki beemaar aaye, aur change kiye gaye.

10° Aur unhonne hamara bahut aadar kiya, aur jab ham chalne lage, to jo kuchh hamein avashya

tha, jahaaj par rakh diya.

1 Teen maheene ke baad ham sikandariya ke ek jahaaj par chal nikle, jo us tapu mein jade bhar

raha tha; aur jis ka chinh diyuskoori tha.
12 Surkoosa mein langar daal karke ham teen din tike rahe.

'3 Vahan se ham ghoomkar regiyum mein aaye: aur ek din ke baad dakkhini hava chali tab ham

dusre din putiyuli mein aaye.

4 Vahan ham ko bhai mile, aur un ke kahne se ham un ke yahan saat din tak rahe; aur is reeti se

rom ko chale.

15 Vahan se bhai hamara samachaar sunkar appiyus ke chauk aur teen-saraye tak hamari bhent
karne ko nikal aaye jinhein dekhkar Paulus ne Parmeshwar ka dhanyavaad kiya, aur dhadhas
bandha.

16 Jab ham rom mein pahunche, to Paulus ko ek sipahi ke saath jo us ki rakhvali karta tha, akele

rahne ki aagya hui.



17 Teen din ke baad us ne Yahudiyon ke bade logon ko bulaya, aur jab ve ikatthe hue to un se kaha;
he bhaiyon, main ne apne logon ke ya baap dadon ke vyavharon ke virodh mein kuchh bhi nahi

kiya, taubhi bandhuaa hokar Yerushalem se romiyon ke haath saumpa gaya.

18 Unhonne mujhe jaanch kar chhod dena chaha, kyonki mujh mein mrityu ke yogya koi dosh na
tha.

19 Parantu jab Yahudi is ke virodh mein bolne lage, to mujhe kaisar ki dohai deni padi: na yah ki

mujhe apne lagon par koi dosh lagana tha.

20 Isliye main ne tum ko bulaya hai, ki tum se milun aur batcheet karun; kyonki istrayel ki aasha ke

liye main is janjeer se jakda huaa hoon.

1 Unhonne us se kaha; na ham ne tere vishay mein Yahudiyon se chitthiyan pai, aur na bhaiyon

mein se kisi ne aakar tere vishay mein kuchh bataya, aur na bura kaha.

22 Parantu tera vichaar kya hai vahi ham tujh se sunna chahte hain, kyonki ham jante hain, ki har

jagah is mat ke virodh mein log batein kahte hain.

23 Tab unhonne uske liye ek din thahraya, aur bahut log uske yahan ikatthe hue, aur vah
Parmeshwar ke rajya ki gavahi deta huaa, aur Musa ki vyavastha aur bhavishyadwaktaon ki

pustakon se Yeshu ke vishay mein samjha samjhakar bhor se saanjh tak varnan karta raha.
24 Tab kitnon ne un baton ko maan liya, aur kitnon ne prateeti na ki.

25 Jab aapas mein ek mat na hue, to Paulus ke is ek baat ke kahne par chale gaye, ki pavitra aatma
ne yashayaah bhavishyadwakta ke dwara tumhare baap dadon se achchha kaha, ki jakar in
logon se kah.

26 Ki sunte to rahoge, parantu na samjhoge, aur dekhte to rahoge, parantu na bujhoge.

27 Kyonki in logon ka man mota, aur un ke kaan bhari ho gaye, aur unhonne apni aankhein band ki
hain, aisa na ho ki ve kabhi aankhon se dekhein, aur kanon se sunein, aur man se samjhein aur

phirein, aur main unhein changa karun.

%8 So tum jano, ki Parmeshwar ke is uddhaar ki katha anyajatiyon ke paas bheji gai hai, aur ve

sunenge.
29 Jab us ne yah kaha to Yahudi aapas mein bahut vivaad karne lage aur vahan se chale gaye.
30 Aur vah poore do varsh apne bhade ke ghar mein raha.

31 Aur jo uske paas aate the, un sab se milta raha aur bina rok tok bahut nidar hokar Parmeshwar

ke rajya ka prachaar karta aur Prabhu Yeshu Masih ki batein sikhata raha.

